
 Tazwert tamatut  

Timetti d tutlayt, mebla tutlayt ur tezmir ad tbedd, ɣef waya  ur ilaq ara ad nestehzi deg-s. D 

acu tt-issebdaden d idles n uɣerbaz, abeɛda ayen yerzan aḥric n leqraya, d uselmed, abeɛda 

tira d tɣuri deg uswir amezwaru n uselmed, imi aḍris tettabaɛ-it tugna srid neɣ tawlaft, imi 

iswi-s d aseshel d usefhem n unamek n uḍris. 

Aṭas i yewalan belli tikti-agi yezmer ad tt-bedd abeɛda imusnawen n usnalmud .Deg uxeddim-

agi nneɣ, nezmer ad d-nini, afran n tugniwin i yiḍrisen-agi n uswir wis semus n uswir 

amezwaru n tutlayt n tmaziɣt, mačči d ayen isehlen, imi axtiri yettili-d s rzana, akken ur d-

nɣelli ara deg tuccḍiwin am tid iɛeddan. Acku tugna mačči d awal kan, imi tezmer ad aɣ-d-

temmel ayen ur nessin ara d wayen ur nezmir ara ad t-id-naf ala kan s tɣuri. Rnu ɣer waya 

tugna si zik i tella deg uḍris, tettabaɛ-it tesnernay-it deg tmusni timawit n tutlayt n unelmad; 

tettekkes-as leḥya-nni ay sseɛun warrac deg tɣuri, imi azal 60 % yewwi-tt-id seg tugna-nni. 

Tugna d izen n tignit, tesɛa alnamek, d acu mi ara teḍfer aḍris akken ay d as-yehwa tella 

tewsit-is. Tettak-as azal d ameqqran, ɣef waya yella unmidag gar tugna d uḍris, wa ur yezmir 

ad iserreḥ i wayeḍ. Ɣef waya newala belli aṭas ay yesɛan lexṣas deg wayen yerznan tugniwin, 

rnu llant aṭas ur netbiɛ ara amaɣlal d kra n yizewlen ara yeddun d uḍris.  
        Tutlayt d allal n teywalt, d anagraw n uzamul aneɣri ay ttmeslayen yiɛeggallen n yiwet n 

tmetti dayen yettwanṭaqen neɣ yettwarun. J. DUBOIS yefka-d tabadut n tutlayt: 

« Au sens le plus courant, une langue est un instrument de communication, un système de 

signes vocaux spécifiques aux membres d’une même communauté ». 

 «  On appelle langue maternelle la langue en usage dans le pays d’origine du locuteur, et 

que le locuteur a acquit dès l’enfance, au cours de son apprentissage du langage. Les langues 

vivantes, nombreuses, sont toutes les langues actuellement utilisées tant dans la 

communication oral que, pour certaines, la communication écrite dans les différents pays. 

Les langues mortes ne sont plus en usage comme moyen oral où écrit de communication ; 

mais ils subsistent des témoins de ces langues utilisées il ya parfois  des milliers d’années : 

textes littéraires, documents, archéologiques, monuments  etc… ». 

En fin, à l’intérieur d’une même langue on distingue deux moyens différents de 

communication, dotés chacun d’un système propre: La langue écrite et la langue parlée …. » 

(J. DUBOIS, 2014 : 266-267). 

Sumata, tutlayt tayemmat ad d-tissineḍ segmi ara tiliḍ meẓẓiyeḍ s yis-s ara timɣureḍ, yis-s ara 

thedreḍ ama deg uxxam ama deg  berra, md : tutlayt n tmaziɣt. 

Maca llan-t kra n tutlayin inegren, ur ttwaḥsabent ara d tutlayt ɣas zik- nni llan-t maca ur 

ttwarunt ara, yeɣba laṣel-nsent, ula deg wawal am uḍris n tsekla…tg. Lameɛna ilaq ad nzer 

belli daxel n yiwet n tutlayt  nezmer ad naf aṭas n tantaliyin, yal yiwet s wazal-is; sexdamen-tt 

yimdanen neɣ yigrawen ama daxel n twacult neɣ deg berra neɣ deg tmetti. Ihi, ɣer taggara 

deg yal tutlayt ad naf sin n wanawen yemgaraden deg teywalt zeddigen ama deg tira neɣ deg 

wawal.   

Nerna-d tabadut niḍen ɣef wayen yeɛnan tutlayt s umata  yenna-k deg-s: « …La langue est 

considérée comme un système de relation ou, plus précisément, comme un ensemble de 

systèmes reliés les uns aux autres, dont les éléments (sons, mots, etc....) n’ont aucune valeur 

indépendamment  des relations d’équivalence et d’opposition qui les relient. Chaque langue 

présente ce système grammatical implicite, commun à l’ensemble des locuteurs de cette 

langue. C’est ce système que F.de Saussure appelle effectivement la langue ; ce qui relève des 

variations individuelles constituée pour lui la parole ». (J. DUBOIS, 1994 : 267). 

Ilaq ad neḥsu belli tutlayt d anagraw yettwacudden wa daxel n wayeḍ, awal weḥd-s neɣ 

anamek weḥd-s ur sɛin ara azal, yal yiwen i yiman-is; d acu ma ttwacudden sɛan anamek ama 

deg wayen yerzan tajerrumt, taseftit…atg. Imi daxel n tmetti ay d-yettwakkes wawal s wacu 

tebna tutlayt ladɣa tutlayt n tmaziɣt; imi deg tazwara-s tettwassen s: « tesga n tsekliwin », 

aselmed-is yella-d deg Lezzayer d temsirin yellan seg yiseggasen n 1880 sɣur Emile 

MASQUERAY imi d akemmel n uxeddim n René BASSET deg 1884. Kra n yiseggasen ɣer 

sdat, 1884-1887 nnulfant-d kra n tutlayin niḍen ladɣa deg uɣerbaz yellan deg 

« BUZARRIƐA», rnu ɣer yiɣerbazen-agi kra n tdukkliwin s ddaw leɛnaya n « CRAP » deg 

Lezzayer, yella-d deffir-s « Gabriel CAMPS », rnu ixeddimen n MƐEMMRI deg yiseggasen 

1970 d asawen. 

Xemsa uxemsin n yiseggasen zrin ɣef timunent n tmurt n Lezzayer, gar wayen yufa leqrar 

deg-s d wayen ur nufi tamsalt n tmaziɣt, yettwaɛezlen, yeggujlen, yennuɣnan ɣer ass-a ur iban 

amek  ay d tifrat-is. 

Talɣut-agi, teffeɣ-d deffir n ṭṭrad tagraɣlant tis snat akken ad tennefsusi teɛkemt ɣef yal 

amdan d uɣref iwakken ad yawed ad yesɛu meṛṛa izerfan-is. Nekkni s yimaziɣen ay aɣ-

iceɣben ala tutlayt-nneɣ « TAMAZIƔT ». 

Amennuɣ fell-as abeɛda deg tmurt n Lezzayer axeddim yella-d d uffir yebda-d ciṭuḥ seg 

yiseggasen n 1940 d asawen deg tesnawit n  « BEN ƐEKNUN »; deg 1962 teffeɣ Fransa; 

tamurt yekkes fell-as uzaglu. Wid yeṭṭfen leḥkem ḥetmen taɛrabt ɣef ugdud, rran-tt d tunṣibt, 

ma yella d tamaziɣt tettwaɛzel ur tt-id-yewwi umeddaḥ deg teqṣiṭ. D acu diri-t win iberrun i 

ṭṭbel deg waman; kemmel-n amennuɣ almi d 1966 anda ay d-yella leqdic deg Fransa semman-



                                                                                                                                          Tazwert tamatut 

9 
 

as « Anadi d leqdic ɣef tmaziɣt ». Lḥu akken alami d 1969 tuɣal d « Agraw n yimaziɣen »; 

gar wid ay iqeddcen yella: BESSAOUD Muḥend Aɛrab, Ṭawes ƐEMRUC,  XLIFATI 

Muḥend Ameqqran …atg. 

Deg tefsut n 1980 ay d-teffeɣ teɣri  n yimaziɣen, anda ffɣen ɣer yiberdan ay yeḍran d wayen 

yeḍran, imi ssutren izerfan-nsen; iberdan gezmen, irgazen ttewten, leḥbus ččuren; aɣunzu n 

uɣerbaz; rnu idammen yuzzlen. Dɣa din i yemmut umussu adelsan amaziɣ MCB deg 1995, 

dɣa deg yiseggasen-agi ay tekcem tmaziɣt ɣer uɣerbaz azzayri abeɛda deg Tizi-wezzu d 

Bgayet, imi yella leqdic n yimeɣnasen am (BESSAƐUD Muḥend Aɛrab, Mulud MƐEMMRI, 

Saɛid SAƐDI, Ferḥat MHENNI, Salem CAKER..atg) ma deg tmedyazt ad naf  (BEN 

MUḤEMMED, BELḤANAFI…atg) ma deg ccna tella (Terbaɛt n yimaziɣen imula, Yidir, 

AYT MANGELLAT Lewnnas, Malika DUMRAN, MAƐTUB lwennas….atg) (S. MALIKA, 

2014 : 190) . 

Cwit cwit, xedmen-d idlisen s wacu ara ɣren yinelmaden. Deg tazwara, sɛan aṭas n lexṣaṣ imi 

llan kra uran s yiskilen n taɛrabt d tefṛansist, d acu simmal yettenqas wugur-agi; ur nezmir ara 

ad d-nini yekkes maḍi. Dacu ɣer sdat ara nleḥḥu, imi d tutlayt tamaynut ɣer tira, ɣef waya ay 

nesselmed i yinelmaden nemla-asen kra n yibaɣuren n udlis akken ad tekcem tɣuri idammen 

nsen ama deg uɣerbaz ama deg yidles. Ɣef waya adlis yesɛa aṭas n yibaɣuren ad d-nader kra 

seg-sen : 

1-Asnerni n tmusni, d tagi ay d agerruj n ddunit meṛṛa, s waya ay  yezmer ad d-yesban iman-

is s yiman-is d leqraya ar as-yellin abrid ɣer uxeddim. 

2- Tamawalt n unelmad ad tili d tanesbaɣurt seg tɣuri n yiḍrisen d yidlisen d tmusni n 

wawalen imaynuten ara d-yelmed seg tɣuri-nni. 

3- D taɣuri ay yettarran anelmad ur yetteg ara aɣbel i uxeddim ar as-d-yefk uselmad-is, acku 

yesɛa tamusni n tririt i usentel-is. 

4- Asnerni n tmusni timanit, daya ay ixeddmen leqder sɣur aselmad i  unelmad-is, mi ara t-yaf 

yettnadi; yettawi-d amaynut ɣer tmusni. 

5-Simmal ad yeqqar unelmad deg uḍris neɣ deg udlis, ad yuɣal yessen tutlayt-is d yilugan-is. 

D aselmed ay aɣ-yeǧǧan ad nerr lewhi nneɣ ɣer unadi-agi; akked timuɣliwin n kra n 

yiselmaden d waṭas n yinelmaden ik-yennan d akken tugniwin id xedmen i yedlisen n tutlayt n 

tmaziɣt mgaraden ɣef yedlisen n tutlayt n teɛrbt d tefransist; Md :Nnan-ak inelmaden 

nḥemmel ad nɣer deg udlis n teɛrabt, acku yesɛa aṭas n tugniwin d wunuɣen aɣ-yeǧǧan 

nettekkes-d tiktiwin timatunin seg-s. 

D acu ma nuɣal ɣer udlis n tmaziɣt tugniwin xuṣṣen-t;  yernu ur defkin ara tiririyin tusridin 

ɣef usentel n uḍris. Rnu ɣer waya tugniwin-nni ay dessumren d tid ay dekksen seg yedlisen 

iqburen, neɣ ur ttwafhament ara, imi ur ddint ara akked lweqt. Ma d izewlen, llan wid id 

nsumer , imi ur ddukklen ara aḍris d  tugna. D aya iten -yeǧǧan rran lewhi-nsen ɣer wugur-agi 

sɛan inelmaden; imi nexdem yakan yid-sen, d wuguren i demmugren deg wayen yeɛnan tugna 

d uḍris deg tutlayt n tmaziɣt. 

D acu anelmad ɣas yesɛa akk ayen ay d-nebder deg tazwara yezmer ad yaf  kra n yiɣeblan, mi 

ara  yeqqar. 

Tamezwarut: d leḥya seg tucḍiwin d lexṣas n tmusni deg wayen yerzan tamawalt, tajerrumt, 

taseftit d tirawalt d temsal n tseddast. Rnu ɣer waya, aṭas ay yellan snen ad ɣren, d acu mi ara 

ssalin taɣect nsen  sqewqiwen  ɣef waya seɛun iɣeblan 

Yella ṣṣenf wis sin n yinelmaden ur ssinen ara  isekkilen, daya ay ten-yettarran ur d-qqaren 

ara deg uḍris, llan wiyaḍ d amkan-nni deg ay d-kkren i yella uɣbel, imi ulac win ar asen-

yisnelemden ilugan n tira d tɣuri, ɣef waya sɛan agellel ma nesserwes-iten ɣer kra niḍen ay d-

yekkren d umkan n leqraya, imi deg uɣerbaz aṭas n yinelmaden  ay yellan nezmer ad naf kra n 

yinelmaden sɛan lexṣaṣ deg uwali neɣ deg smeɛ, rnu ttɣimin deffir imi imawlan ur d-qqaren 

ara  lexṣaṣ n warraw nsen. Yella ṣṣenf niḍen; anelmad dayen-nni  ay  d tazmert-is ama yeɣra 

ama ur yeɣri, ma d ineggura  d wid yeqqaren amek yura wawal-nni. 

D acu ur nezmir ara ad nekkes azal n tugna deg uḍris, imi yis-s ay yezmer unelmad ad yefhem 

acku ɣas ur yessin ara ad iɣer seg-s ay yezmer ad yekkes lmeɛna-s d unamek-is, imi aḍris d 

asefhem n tɣuri seg tugna; seg-s ara d-nekkes tikti tamatut n uḍris-nni. 

Anadi-agi ; daɣ netta azal-is meqqer, imi axeddim nneɣ ad yili ɣef udlis n tmaziɣt n uswir wis 

semmus n ulmud amezwaru; acku d tugna-nni ɣef  wacu ara tbedd tikti n unelmad. Iwakken 

ad nebdu tazrawt nneɣ, nefka-d isteqsiyen-agi:  

- Ma yella wassaɣ gar tugna d tirawt n uḍris deg udlis-agi ay d-nger i tesleḍt? 

- Dacu n ubeddel ay nezmer ad t-neg i tugniwin d izewlen n yiḍrisen ay nwala xuṣṣen 

Asumer n kra n tugniwin  i yiḍrisen n udlisfus? 

Ihi, s umata axeddim nneɣ ad yili ɣef yidles n uɣerbaz amezwaru n ulmud amezwaru n uswir 

wis semus ay d-yeffɣen deg useggas n 2012-2013. Ad d-nawi awal ɣef tugna d uḍris ay 

yesɛan kraḍ n yisenfaren, imi deg ugbur nesɛa asenfar amezwaru yesɛa krad n tgezmin ay d-

slemden i unelmad amek ara yaru tamacahut; yal tagzemt tesɛa sin n yiḍrisen. Ma d asenfar 

wis sin yettmeslay-d ɣef tira n tebrat, deg tegzemt-agi ad yissin unelmad snat n tgezmin: 

tamezwarut tesɛa sin n yiḍrisen ma d tis snat tesɛa yiwen n uḍris. Tagi ad tt-nernu ɣer uḍris 

ullis, amek ara yaru tabrat ama i tmeɣra n uɣerbaz neɣ i win ɛzizen fell-as. 

 Ma d asenfar aneggaru deg-s nesɛa aglam n useklu ay yesɛan krad n tgezmin, yal tagzemt 

tesɛa sin n yiḍrisen, deg-s anelmad ad izer d acu ay d aseklu d yibaɣuren-is d wamek ara 

nesseḥbiber fell-as. 

Anadi-agi uɣur nessaweḍ, nebɣa ad nekkes lexṣaṣ yellan deg udlisfus akken anelmad ad 

iḥammel taɣuri deg-s d ucebbeḥ-is ama s tugniwin icebḥen d wunuɣen imelḥen ara ḥemlen 

inelmaden, rnu ɣer waya, tugniwin id d-nsumer ama d tid yettwaxedmen s ufus neɣ d-tid  id 

neddem seg uselkin n lintirnet, srid ad d-fken-t tiririt ɣef unamek n uḍris d wassaɣ ara yilin 

ger sin-agi (tugna, aḍris), akked anelmad ad t-ijbed s tɣuri d tugniwin ara d nsumer, acku 

ssaḥ yella-d deg udlis n tutlayt tayemmat, aseshel d waggaḍ n tikti  srid ɣer wallaɣ n unelmad 

s wassaɣ-nni yellan ger tugna d uḍris. 

Ma d iswi n uxeddim-agi neɣ anelmad ad yawi tiririt iseḥḥan si tugna d wunuɣen-is uqbel ad 

iɣer aḍris, akken ad as-d-yass ishel, akked ad iḥemmel ad tt-iɣer. 

Ma d axeddim neɣ nebḍa-t d iḥricen: 

Tazwara tamatut, deg-s newwi-d awal ɣef wamek tekcem tmaziɣt ɣer uɣerbaz d wuguren id-t-

mmuger deg ubrid-is d lexṣaṣ n yedlisen id yefɣen deg tallit-nni s ukukru, d wamek teṭṭef 

amekkan-is deg iseggasen-agi ineggura; d kra n takayin ara isexdem uselmad akken ad isaweḍ 

izen n tikti-is ɣer wallaɣ n unelmad; deg uḥric-agi id-fkiɣ tamukrist-iw ibedden ɣef sin n 

yiseqsiyen, yal aseqsi ad nerr fell-as d aḥric wa deffir wayeḍ 

Aḥric amezwaru, ma yella wassaɣ gar tugna d tirawt, ad nexdem aslaḍ i yiḍrisen-nni wa deffir 

wayed, deg-s ara nzer ma d sseḥ yella wassaɣ gar tugna d uḍris, daɣen ad d-nessumer 

tugniwin ara nessexdem i uḍris d uzwel ur neddukkel ara  akken ad as-nessishel tikti i 

unelmad seg tugna-nni imi nexdem agemmuḍ i yal aḍris nefka yas-t-id laḥseb n tmuɣli kan 

daɣnetta nufa belli akk iḍrisen n udlisfus ula yiwen ur yaɛeddi 60% deg wassaɣ-is, d acu llan 

kra n yeḍrisen ur sɛin ara tugniwiin xedmen aɣbel abeɛda win ur neɣri yakan tamaziɣt. Ma d 

taggara-s nexdem-as agraf s wayes id nejmeɛ akk ayen id nenna deg uḥric-agi amezwaru. 

Aḥric wis sin, ad nessexdem tiktiwin-nni id nebder deg uḥric amezwaru, ma d aḍris ad 

yeqqim akken yella ala azwel ara ibeddlen deg kra n yiḍrisen anda ur yeddi ara akked unamek 

n uḍris, deg uḥric-agi nsumer-d tugniwin ger yiwet alama d semus, s wunuɣen akken ad 

fehmen inelmaden; s yess ara defken tiktiwin nsen ɣas yella win yesɛan lexṣaṣ deg tɣuri. 

 Deg uḥric-agi wis sin nefka-d aḍris akken yella d acu srid nerna-as-d tugniwin id nsumer d 

uzwel,  akken ad iban ubeddel yellan, imi nezra yakan aḍris yeqqim akken yella. 

Ma deg taggara tamatut nefka-d agemmuḍ uɣur nessaweḍ lambeɛd anadi-agi ay nexdem ɣaf 

wacu nesbed ifukal nneɣ d wacu id newwi d ajedid, nessaram ad yelhu akken ad tesxedmen 

inelmaden n uswir wis semus n ulmud amezwaru imi d aseggas wis sin i unelmed n tutlayt n 

tmaziɣt deg uḥric amezwaru, acku iswi n uxeddim-agi amek ara yefhem aḍris s tmuɣli ara d 

yekkes anamek amatun d tektiwin-is tigejdanin-is. 

Ɣef waya nexdem-d tabadut n usnalmud (didactique) seg umawal n tefransist LAROUSSE, 

yenna-d deg-s:« La didactique des langues est la science qui étudie  les méthodes 

d’apprentissage des langues ». (J. DUBOIS, 1994 : 147). Acku tettabaɛ abrid usnan (tiɣbula, 

adiwenni, awal, …tg) 

Iswi n tusnalmud d taɣuri d tmusni id nettawi seg-s 

-Selmaden i yinelmaden amek ara ṭṭfen tamusni, imi it-nettawi ɣer umekkan n waṭas n 

 yiselmaden( aɣerbaz) neɣ d tamusni id-tt-awin seg uselkin n linternet tiktiwin timatunin. 

-Sexdamen takayin n tusna d uwali. 

-Gamaɛen-d seg unnar i tmusni. 

-Selmaden i yinelmaden ayen yellan seg unnar ɣer tɣuri abeɛda ayen yaɛnan tasnilest d 

tasnametti(K.ROBINAULT, 2006 : 4-6) Ɣef waya, tusnalmud dayen ilaqen, ad yili daxel n 

tneɣrit akken anelmad ad as-yaweḍ yizen n temsirt s shala, d tarrayin ay t-yettabaɛen. Rnu ɣer 

waya tugna ad t-tɛiwen akken ad yefhem aḍris-is. 

I- Tazwert 

Deg uḥric-agi, ad neg tasleḍt i yiḍrisen yellan deg udlisfus n uswir wis semus n ulmud 

amezwaru.  Ad nwali assaɣ yellan gar tugna d uḍris deg udlis-agi. 

 I-1-D acu ay  d   adlisfus? 

Adlisfus d ayen ara yessexdem unelmad d uselmad ama deg tneɣrit neɣ ayen yerzan taɣuri 

neɣ timsirin niḍen. Ma beṛṛa n tneɣrit i yiluɣma ay d-ttakken ɣer uxxam imi d adlis-agi ay 

izemren ad t-iɛawen. Deg yal adlis ad naf aḍris ara yessexdem unelmad i tɣuri d tɣessa, rnu 

ɣer waya yal tagzemt tesɛa gar ukuẓ d seḍis n yeḍrisen, imi aḍris d ayen s wayes ara yelmed 

unelmad akken ad iserreḥ deg tɣuri daɣen ad yissin taɣessa d wamek bnan yiḍrisen. Ɣef 

waya, tabadut-agi tefka-aɣ-d tiririt ɣef udlis n leqraya. Deg umawal n Larouss fkan-d tabadut-

a i  udlisfus :    “Manuel, elle adj. qui se fait avec la main:travail manuel adj. Et n qui 

travaille avec ses mains. Nm petit livre renferment les notions essentielles d’une technique 

d’une science ». (J. DUBOIS, 1994: 257). Yessexdam-it unelmad d uselmad akken ad t-iḥami 

deg tudert d umezruy n tɣuri-s. 

I-2-D acu ay d aḍris ? 

Aḍris akken ay t-id-sbadun deg umawal : « On appelle texte l’ensemble des énonces 

linguistique soumis a l’analyse: Le texte est donc un échantillon de comportement 

linguistique qui peut être écrit ou parle » L.HJELMESLEV  « Prendre le mot texte au sens le 

plus large et désigne par la un  énonce quel qu’il soit, parle ou écrit, long ou bref; ancien ou 

nouveau. « stop » est un texte aussi bien que le roman de la rose. Tout matériel linguistique 

étudié forme également un texte qu’il relève d’une où de plusieurs langues. Il constitue une 

classe analysable en genres, eux-mêmes divisible en classes; et ainsi de suite jusqu’a 

épuisement des possibilités de division». (J. DUBOIS, 1994 : 266-267) 

Iḍrisen-agi ay d-ttaken deg yidlisenfus ttɛawanen anelmad akken ad izeṛ d acu yesɛa, akken ad 

yissin taɣessa d tewsit d twuri  n yal aḍris. D acu tugna trennu-d tikti i unelmad iwakken ad 

yefhem s sshala, d aseggas wis sin n tmaziɣt deg ulmud amezwaru deg-s anelmad ma yella 

tutlayt n tyemmat-is d tamaziɣt ahat ad-as-yishil. Ma yella tutlayt n tyemmt n unelmad mačči 

d tamaziɣt ad as-yiwɛir aṭas, d acu tella tugna ad teḥami, win ur nezmir ara ad iɣer aḍris d 

yisekkilen-is.  

I-3-D acu  ay d tugna ? 

  « L’image est une représentation d’un être ou d’une chose par les arts graphiques, la 

photographie, le film…etc. Livre d’images est une reproduction visuelle d’un objet par un 

mimoir, un instrument d’optique, représentation mentale: cette image une poursuit, ce qui 

imite, repreduit; évoque, cet enfant est l’image de son père, elle est l’image du désespoir, 

symbole figure: l’image de la guerre, méthaphore: langage rempli d’images » 

(J.DUBOIS, 1994: 212). 

Tugna d uḍr is mačči d ayen  isehlen iwakken ad ddukklen deg udlis. Acku, aṭas i t-yettwalin d 

ayen isehlen, axaṭer sin-agi mgaraden ama deg wayen ara twali tiṭ neɣ s wayen ara yettwaɣren 

s yimi, tikwal tugna ur tetteddu ara d uḍris, daɣen aḍris ur d-yettara ara ɣef tugna; anamek n 

tugna ur yetteddu ara d uḍris ur d yettara ara fell-as; akked ma yella txus tugna anelmad ur 

yettara ara lewhi-s ɣer-s. kra n yiselmaden i wakken ad d-sfehmen aḍris nsen ma yella ur 

yesɛi ara tugniwin alama xedmen-d kra n tugniwin deg tfelwit i wakken ad sawḍen izen i 

ynelmaden, acku s yes ara yefhem xater kra n yinelmaden yewɛer akken ad fehmen kan aḍris 

mebla tugna abeɛda ma ur yessin ara mliḥ tutlayt, ɣef waya yenna-d Tugna tettaǧǧa inelmaden 

ad sɛun tamusni gar-asen, yernu ur d-tettawin ara kan tiktiwin seg uḍris, d aya it t-nettarran 

rran lewhi-nsen ɣer tugna. D acu deg  kra n yeḍrisen yezmer ad naf ur sɛin ara tugniwin d aya  

ay yettarran aselmad ad yexdem kra n tugniwin ara yelḥun d uḍris deg tfelwit, akken ad as-

yeshil ad yessaweḍ tikti i unelmad s sshala, deɣ anelmad ad yefhem tamsirt-is s lferḥ. 

D aya i yettajan anelmad yettmili ɣer tugna d uselmad akken ad yessefhem tugna, d acu ay 

yelaqen iwakken tugna-nni ad d-terr ɣef uḍris d unamek-is. 

Iḍrisen id xedmen i ulmud wis 5 n uswir  amezwaru deg usenfar amezwaru  nesɛa deg-s 

tamacahut d tenqist deg-sen nesɛa 6 n yeḍrisen i  wumi ara nexdem assaɣ yiwen yiwen, 

tamacahut tesɛa tazwara deg-s ad yili werkad d tmusni n yiwudam, deg tegnit tis snat deg-s 

ara d tili  tmukrist d yiɣeblan tin i wumi neqqar tagnit n wugur d unulfu n kra n yiwudam 

imaynuten; ma d tagenit taneggarut ad yuɣal werkad-nni  ay yellan deg tazwara; ma d ayen 

yaɛnan tanqist deg-s iɣersiwen heddren yernu yal aḍris ad yesɛu tugniwin ara t-id yesfehmen. 

Deg usenfar  wis sin deg-s anelmad ad yissin amek ara yexdem tabrat ad izer d acu ay yelaqen 

ad yettwasexdem deg-s d wamek ara tt-yaru  ama i tmeɣra n uɣerbaz neɣ ma yella i wemdan 

aɛzizen fell-as;  anelmad ad yizer acu ara yetbeɛ i wakken ur yetteffeɣ ara i usentel yernu ad 

nsumer kra n tugniwin ara d yisfehmen ayagi. Ma d asenfar  aneggaru deg-s anwali aglam n 

useklu, d agi anelmad ad yissin amek ara yexdem aglam abaɛda n useklu fell-as id win awal 

deg kraḍ n tgezmin. Ma d ayen yaɛnan tugna ad nawi kra seg lantirnat tiyad ad t tnexdem 

tamusni nneɣ. 

Tutlayt n tmaziɣt nezmer ad as-nefk isem n timawit acku fell-as i tbedd, seg zik si tasut ɣer 

tayed akka idelḥa almi d asmi ay tekcem ɣer uɣerbaz tettwaselmed yernu tuɣ abrid n tira s 

tehri. Anelmad ilaq-as udlis n tɣuri akken ad yelmed deg-s ad tiɛawen deg waṭas n tɣawsiwin, 

abaɛda deg wayen yaɛnan tusnalmud, imi adlis-agi d ayen ilaqen ad t-yesexdem unelmad d 

uselmad deg uɣerbaz azzayri, imi iḍrisen ara yettwasresen deg yedlisen-agi ilaq ad tili deg-sen 

teywalt d usegzi n wawalen daxel n tneɣrit abaɛda ayen yaɛnan tugna d uḍris, ilaq ad dduklen, 

ama deg yizen n tesnilest, ama deg yizen n uwali n tugna akken anelmad ur texarreb ara tikti-

is deg taggara n terrayt n uselmed, aselmad ilaq ad iḥsu belli anelmad yettarra aṭas lwelh-is 

ɣer tugna uqbel ad yiɣer aḍris, imi s yin ara d yekkes tikti tamatut; tenna-k lambeɛd anadi 

texdem Lubaki Siham tenna-k:  « Si l’on a la curiosité d’ouvrir un album de bandes dessinées 

et que l’on essaie de comprendre pourquoi l’enfant se passionne pour ce genre de lecture. 

L’ons’aperçoit tres vite que les images jouent un double rôle motivant » (S.LOUBAKI, 2014 : 

05). Deg tbadut-agi i defka tenna-ak ma nerra lwelh-nneɣ ɣer udlis n tmucuha, neɣ ɣer 

tekalast d wunnuɣen yettembiwilen, ad naɛreḍ ad nefhem, acimi aqcic yettmili ɣer yedlisen-

agi akken ad d- tniɣer, din din ara nefhem belli tugna tjebbed-it akken ad iwali d ayenni it -

yettarran yettiḥemmil taɣuri s temlilt d wazal-is.(A. LATHENE-DECUNHA, 2005 : 219-221) 

Adlis yesɛa aḥric meqqren deg tneɣrit, abaɛda deg tɣuri n uḍris, s yin ara tebdu taywalt ɣef 

tegzemt  d temsirt n uḍris d tugna-nni id yecudden ɣur-s, d netta ara d-yisegzin tamusni si 

leḥdada-s.Tugna deg uḍris, mačči d leḥaja mezziyen, d tamusni n unelmad deg uswir 

amezwaru n udlis yesɛa azal deg wayen yeɛnan aḍris s tugna-s, xedmen fell-as anadi deg 

wayen yaɛnan taɣult n usnalmud d unamek-is; acku tugna tesaɛu alnamek yemgarad  ɣef 

tirawt n uḍris acku tettarra-d tiririt ɣef uḍris ɣas ur tyeɣri ara yezmer ad yizer ɣef wacu id 

yehedder s yiwet n tmuɣli ɣer tugna-nni, teṭṭef anamek-is d wallal n teywalt deg yal asenfar 

deg udlis, mačči  ala aselmad i tettḥami; ula d anelmad d acu tettak-as tikti amatu d lebɣi n 

tɣuri i unelmad amedya : Aḍris n ulmud amezwru n uswir wis (5) deg usebter 54; ad naf aḍris 

ad  yehedder ɣef teẓgi, azwel-is « Isekla n teẓgi n yiɛekkuren » anelmad mi ara  ywali tugna-

nni  as-id  yexdem umaru ad yaf deg-s llan isekla izegzawen, ɛlayen d wakal deg lqaɛa d kra n 

yezra d yeblaḍen akked sin n yibekkan deg-s anelmad ad yeḥsu  belli aḍris ɣef ay deg ara d 

awin tamsirt tewwi-d awal ɣef useklu mebla ma  yeɣra-t ad yesɛu tikti amatu-is seg-s azal-is 

meqqer mliḥ, d acu drus yiwet n tugna acku  ur d tefki ara akk tikti i yellan deg-s, ma  d 

axeddim ɣef wazal n tugna d uḍris (L. BERTRAND, 1989 : 67). 

Yettili-d s umata d taɣawsa, mačči seg tɣuri kan, d acu seg isalli (talɣut) ara yesdukklen gar 

sin-agi s teywalt. Tanakti n ugdil daxel n ufran n usnezwi, d lawan ad nebdu s uqissi d usɣel s 

umata d umekwas yebnan ɣef lesas n uḍris d tugna neɣ aḍris s wudem n tugna, mi ara yili 

uswir n usnezwi n uḍris, d afaris n teywalt (Ɣef waya mačči ay deg ubeḥri kan, id yejmaɛ s 

umata, d acu tesɛa ibaɣuren  deg uḥric n lebni). D acu  yelha,  mi ara tili tira d tugna ddukklen 

i useqsi-agi n wassaɣ ger uḍris d tugna. 

Sumata akken ad d-nawi amaynut i wassaɣ n uḍris d tugna deg ukatar  n takayin n ugdil deg 

usɛeddi n telɣut, d lawan ad yebdu usuɣel gar tugna d uḍris s wassaɣ n teywalt, acku tarrayt-

agi tesɛa aṭas n yibaɣuren deg taɣut n umgarad. Deg uḥric-agi ara d-nekkes assaɣ ma yella gar 

tugna d uḍris, imi d tikti n waṭas n yimusnawen, acku tesɛa azal meqqren, mačči ala deg tɣuri, 

meɛna ula s usaweḍ n tikti s sshala i unelmad ( La. BARDIN, 1975 : 98- 99- 100-112). Ɣef 

waya ilaq ad nzer belli s tugna s wayes ara ybedd uḍris d tekti tamatut n unelmad abeɛda win 

n uswir amezwaru.

Deg tazwara mi ara nwali tugna sumata tettakk-d tikti amatu i win ara yeɣren srid ad yekcem 

ɣer usentel ad t-id-yerr deg wallaɣ-is, s tugna ara yessenqes taɣuri n uḍris s timmad-is, neɣ 

unuɣen ay yerran deg-s, neɣ d tigezmin, acku ma tesɛid tagzemt ara   d-yemmeslayen ɣef yiṭij 

d unebdu, ur ilaq ara ad naf tugna-nni yella deg-s ugeffur neɣ asigna. Daya ay yettaǧǧan ula d 

taɣuri tettishil ama i unelmad ad tt-yegzi, ama i uselmad iwakken ad yessaweḍ izen-is s 

sshala. Lamaɛna ma yella tugna-nni tella deg-s tufra n kra n tiktiwin neɣ tettwaxdem i kra kan 

n yigrawen, ma d wiyiḍ yewɛer-asen ad t-gzin. Aṭas deg-sen ay yettaǧǧan taɣuri-nni neɣ 

aḍris-nni, imi yewɛer ad yettwagzi (ma yili tugna d uḍris ur dduklen ara) aṭas ara t-yerren ɣer 

rrif, ɣef waya tugna ur d-tettakk ara tikti tamatut ilaq ad nɣer aḍris akken ad t-negzi. Tis snat, 

aṭas n yimeskaren i tt-yesbedden ɣef yisekkilen n tgetnamka n usaweḍ n yizen n umawal n 

(umezwaru) n uḍris ama d ayen yeɛnan (azwel, tamacahut, asegzi n uḍris…tg.), iwakken ur 

netteffeɣ ara i usentel ilaq ad netbeɛ akk ayen ilaqen, ama d tasuqilt neɣ deg yisɣalen n 

uwejjah n umeskar ɣaf waya. Laurence Bardin yenna -k : « L’action ne joue pas à sens 

unique: dans l’imbrication des mots et des images, il ya une intéraction, donc une influence 

du  texte sur l’image, mais aussi de l’image sur le texte..». (L. BARDIN,1975 : 101) Nezmer 

ad nini belli  tigawt mačči yal yiwet ad turar i yiman-is, yella ucuddu gar wawal d tugna, d acu 

tella temyigawt d tezrirt deg uḍris ɣef tugna acu kan tella tin n tugna ɣaf uḍris, lamaɛna aḍris 

ilaq-as ad yeqɛed i wakken ad yawi lewhi n unelmad, anelmad yekrah aḍris yeččuren d tira 

anda ur d yettban ara ciṭuḥ n umellal d kra n tugniwin i uḍris-nni, ɣaf waya deg udlisfus ad t-

netbaɛ iwakken anelmad ur yefeqqeɛ ara mi ara yexdem taɣuri: 

1-Ilaq aḍris ur yettacar ara d tira kan, ilaq ad nejj ciṭuḥ n umekkan amellal, ur ilaq ara  tira ad 

neṭḍen-t, acku daya i yijebden  tiṭ n unelmad, akka srid ad yekcem deg usentel n uḍris-nni. 

2-Azwel amecṭuḥ;  akka anelmad srid ad yesɛu tikti ɣef wacu id yehedder uḍris mebla laɛtab, 

yernu d azwel i t-id yijebden akken ad yeɣer aḍris-nni. 

3-Azwel ur ilaq ara ad yettwaru deg sin n yijarriḍen, imi d netta ay d sseḥ deg uḍris fell-as ara 

tbed tekti tamatut n win yeqqaren. 

4- Tugniwin ara nerr i uḍris ilaq ad ilint d timecṭaḥ akken tugna ad tesɛu aḥric-is daɣ-netta 

aḍris ad yawi aḥric-is deg yiwen n usebter, ma yettwaqɛed uḍris s tugniwin-is ad yesɛu awazi 

s wazal-is deg tɣuri, yernu ad nerr alamma d krad d semus n tugniwin, imi d aswir 

amezwaru.Yernu ilaq ad nerr azwel, tugniwin, aḍris. 

5-Aḍris mi ara yesɛu ilugan ilaqen ay yijebden i tɣuri, ad tafeḍ akk inelmaden cefan-as ama 

i udlis-nni neɣ i uḍris-nni. 

6-Asexdem-is s waṭas deg ugama, llan kraḍ n yeḥricen deg way-deg ara ttwasxedmen sin deg-

sen.  

1- Aḍris ad yili deg yiwen n usebter. 

2- Aṭas ara yarren lwelhi nsen ɣur-s imi aḍris-nni ttwaxedmen akk yilugan ilaqen, d uqɛad 

n tugniwin. 

3- Ahat ad yaweḍ ugemmuḍ almi d 78 %  ara yesxedmen aḍris-nni. 

Taɣuri tettak-as afud i unelmad iwakken ad yelḥu deg tmusni abaɛda deg temsalt n wallaɣ imi 

simmal ad teqqareḍ ad tettnaḍiḍ ad d-tettawiḍ agarruj ara tasexdmeḍ ɣer zdat, acku win yejjan 

taɣuri simmal ad tattenqas tezmert-is deg tmusni d tittin n kra n yilugan, ama n wawal, d 

tmawalt yejehden s yin ara yizmir ad yixdem tasleḍṭ, ama ay  wayen meẓẓiyen ama i uḍris s 

lekmal-is, ad yettarra lewhi-s ɣer tmecṭaḥ deg tazwara umbeɛd ad yettawi s lexber i 

tmeqqranin, ɣef waya ad yissin amek ara yexdem afares s tira akk ayagi ad yerr anelmad ur 

yesaɛu ara axemmem ara s yixedmen lḥir. 

Ɣaf waya, ma neṭṭef adlisfus n uswir wis semus n ulmud amezwaru, ad nexdem assaɣ yellan 

gar tugna d uḍris, ad d- nini d acu yellan deg tugna, ad t-nessarwes ɣer wayen yettwarun daxel 

n uḍris ad naf acḥal n usmures yellan seg uwali kan n tugna, dagi ara nwali ma dessaḥ deg 

udlis n tmaziɣt yella wassaɣ ger sin-agi? Tugna ; Aḍris? 

Deg udlis-agi ad naf, llan-t kraḍ n yisenfaren, yal asenfar yesɛa tigezmin; yal tagzemt tesɛa 

iḍrisen ara d nassegzi yiwen yiwen daxel n tneɣrit. 

1/- Asenfar amezwaru: Tira n tmacahut 

Deg  usenfar amezwaru, ad naf deg-s kraḍ n tgezmin, yal tagzemt tesɛa sin n yeḍrisen, deg-s 

ad yissin unelmad amek ara yaru tamacahut d tanqist  akken ad tt-yerr ɣer temkarḍit n 

uɣerbaz;  d tanqist anda i hedren yiɣersiwen, ma d tamacahut anda tekkan yiwudam . 

Tigezmin n usenfar 1 

Asenfar Asefled d tɣuri n yedlisen Asebter 

Tagzemt 1 -Wa yuder ,wa yuli 

-Creɛ n yigenni werǧin yelli 

 Sb  21 

 Sb  22 

Tagzemt 2 -Taqeccabit n Ǧeḥḥa 

-Ǧeḥḥa yettaker lebsel 

 Sb  23 

 Sb  24 

Tagzemt 3 -Afellaḥ d yizem d wuccen 

-Tameṭṭut d yizem 

 Sb  25 

 Sb  26 

1)-1 -Tagzemt tamezwarut: Tira n tunqqist 

1)-1-1-Aḍris amezwaru: Wa yuder, wa yuli sb 10 

Deg usenfar-agi, tagzemt tamezwarut deg way-deg ara yissin unelmad amek ara yaru 

tamacahut, iwumi yesla akken ad yaweḍ ad yexdem tamacahut ay usebɣer n temkarḍit n 

uɣerbaz, ma d aḍris amezwaru s wacu ara nebdu, anelmad ad yissin amek ara yaru tunqist. 

Deg uḍris amezwaru nesɛa aḍris s uzwel “wa yuder, wa yuli” deg usebter 10, deg uḍris–agi 

ad newali ma yella tugna tesɛa assaɣ d uḍris akken anelmad ad yefhem aḍris mebla ma yeɣrat, 

acu i ywala unelmad deg tugna-agi nesɛa lexla deg leḥal n uzɣal, yella inisi ɣer tama n lbir 

yesɛan amrar, anelmad d aya ara d yini yella deg tugna-agi d tagi i d tikti-is, d acu ma neɣra 

aḍris, mačči ala ayagi ara naf, imi yella inisi yefud seg uzɣal, din din  iwala lbir yesub ɣur-s s 

yixef n umrar yeswa almi yerwa yeḥsel amek ara d yali, dɣa  yiban-d wuccen ula d netta 

yefud d acu mi ay as- yenna wuccen amek yessub yemla-as-d yinisi-nni d acu mi yessub 

wuccen;  inisi-nni yuli-d akka i yettwakellax wuccen-nni; a-t-in d acu ɣaf way-deg id- ihedder 

uḍris imi assaɣ ger tugna d uḍris ixuss aṭas, agemmuḍ ad yili di 40% acku ulac tugna n 

wuccen-nni d agi anelmad ur yezer ara yella wuccen ma ur yeɣri ara aḍris, ma d tugniwin i 

nezmer ad n sumer d tigi: 

1-Tamezwarut: Inisi deg lexla yella fad d yiṭij; ɣer rrif-is yella lbir. 

2-Tis snat: Inisi daxel n lbir, ma d uccen-nni ad as-yehedder. 

3-Tis kraḍ : Uccen daxel n lbir, ma d inisi-nni yella berra n lbir. 

Ma yella d tugna n lbir d lexla-nni d tinna ara d yuɣalen deg kraḍ n tugniwin; ma  d azwel i 

nezmer ad nsumer « tiḥerci tugar tayeḍ » imi azwel-nni id-ssumren deg tazwara ad ilin 

inelmaden ur yezarren ara d acu i d anamek-is abeɛda n wawal( yuder), yernu aswir amezwaru 

ur ilaq ara ad ilin aṭas n wawalen imaynuten deg-s, acku d aseggas wis sin n tɣuri-nsen n 

tmaziɣt yernu llan wid yesɛan deg-s lexṣaṣ, mačči ala deg tmurt n leqbayel i tt-lemden. 

1)-1-2-Aḍris wis sin: Ccreɛ n yigenni, urǧin yelli sb 15 

Ad neqqim deg usenfar amezwaru, deg tegzemt tamezwarut, deg uḍris wis sin, azwel-is 

«Ccreɛ n yigenni, urǧin yelli » deg usebter wis 15, deg tazwara anelmad ad yewali tugna 

akken ad yiẓer anamek n uḍris mebla ma yeɣra-t, umbaɛd ad nwali ma yella wassaɣ ger tugna 

d uḍris, akken ad as-nefk agemmuḍ i as-ilaqen ɣaf waya;  tugna yella lexla deg leḥal n tegrest 

d wergaz yelsan aqeccabi, d tecacit tazeggaɣt d ukackul (ahat ad ilin wid ara d yinin  d 

azrem); yella ger yiḍarren-is yinisi, atan tugna d acu id-tefka; ma nuɣel ɣer uḍris yella d acu 

ur dudiren ara. Aḍris yella deg-s urgaz deg lexla yemmuger-d azrem yerra-t ɣer tecacit-is imi 

yegres seg usemmiḍ, umbeɛd mi ay as- yekkes usemmiḍ-nni yezzi-d ɣef urgaz-nni akken ad 

tineɣ; d acu yiger-d yinisi yefka-d tikti akken ad d-yers uzrem-nni, argaz-nni yenɣa-t ma d 

inisi-nni yerwel-as i urgaz-nni yernu yenwa-t ad t-yečč d imensi ; atan d acu yellan deg uḍris; 

ihi agemmuḍ ɣef lmiya ay wassaɣ yellan ger tugna d uḍris 50 %, tugna n uzrem-nni ur d 

teban ara aṭas, yernu drus yiwet n tugna i unelmad ɣaf waya ad n sumer kraḍ n tugniwin s 

wacu ara yefhem unelmad aḍris mebla ma yeɣra-t, imi d wagi ay d iswi n tugna. 

1-Tamezwarut: Argaz yekna ɣer uzrem-nni ay yegres usemmiḍ. 

2- Tis snat: Azrem yezzi  ay temgarḍṭ n urgaz-nni, yella ger yiḍarren-is yinisi. 

3-Tis kraḍ: Azrem yenɣa-t urgaz-nni s uɛekkaz, ma d inisi-nni yerwel. 

Ma d ayen yaɛnan leḥal, d yiwen ara yilin deg kraḍ n tugniwin d tagrest di leḥal n yiṭij d 

usigna; ma  d azwel ay nezmer ad nsumer i uḍris-agi:”Si laman id yekka lxuf”, acimi ?     

Argaz  yefkan laman i uzrem yerra-t ɣer daxel n uqelmun-is; ma d azrem-nni yebɣa ad yineɣ 

win ay t-id-iḥuman, akkud inisi yefkan tikti i urgaz-nni akken ad yineɣ azrem-nni, ma d 

argaz-nni yebɣa ad at- ye čč d imensi, cwi kan yerwel ur t-id yeṭṭif ara; dimi nxemmem ɣer 

wezwel-agi. 

1)-2-Tagzemt tis snat: ad aruɣ tinfusin 

1)-2-1-Aḍris amezwaru: Taqeccabit n Ǧeḥḥa sb 18 

Deg usenfar-nni amezwaru ay nella deg tegzemt tis snat; anda ara yelmed unelmad amek ara d 

yegmer akken ad yaru tinfusiyin, deg uḍris amezwaru iwumi fkan isem “Tqeccabit n 

Ǧeḥḥa” deg usebter 18, deg tazwara ad nwali tugna id sumren i uḍris akken ad nzer ma yella 

wassaɣ ger-as d uḍris, daɣen ad nwali ma tella teywalt iwatan deg-s daxel n tneɣrit; ihi 

anelmad deg tugna-agi yella lexla (tamazirt) deg  leḥal n waḍu, argaz yeṭṭef tacacit-is yugad 

ad as-truḥ, d kra n yiceṭṭiḍen fesren ɣef lxiḍ, atan d acu id tefka tugna-agi, maca ma nuɣel ɣer 

uḍris, anelmad atan d acu ara yef deg-s: Ǧeḥḥa yella yezdeɣ deg tmurt, maca yesɛa axxam deg 

temdit deg wannag wis mraw; iruḥ ɣer din iwakken ad yidir s lehna, d acu yettagad mi ara d 

yiḍil seg ubalku imi ɛlay aṭas; yiwen n wass yessared taqeccabit-is yeruḥ ad tt-ifser, d acu 

ihub-d waḍu yewwi-tt, ma d netta d tiyita-agi  it-id-yerran ɣer tmurt, yexdem zerda (lwaɛda) s 

yikerri, tin  ɣef wacu ur benin ara leɣaci yessečč akk at -taddart, asmi ay tseqsan yenna-asen-d 

ɣef tedyant-nni ay  as-yeḍran deg temdit; belli qrib yemmut, atan ɣef wacu id yehedder uḍris; 

ma d assaɣ yellan ger tugna d uḍris yexuṣ aṭas, imi tugna id- fkan i uḍris ur d sefham ara 

akken iwata ɣef waya agemmuḍ-is ɣef lmiya ad yili 30 %, txus tugna n temdint-nni uɣur 

yeruḥ; akked amek ay yewwi waḍu taqeccabit-nni deg lbatima  d zerda-nni yexdem deg 

taggara i wat taddart. Ihi, tiktiwin timatunin ara d nsumer s wayes ara yefhem unelmad aḍris-

agi ad nefk kraḍ n tugniwin, tid s wayes ara yefhem unelmad . 

1-Tamezwarut: Ǧeḥḥa deg tlemmast n temdit. 

2-Tis snat: Ǧeḥḥa deg uxxam-is amaynut, yeṭṭef iman-is s umrar, truḥ-as taqeccabit-is, imi 

yezher waḍu 

3-Tis kraḍ: Zzerda  ay yexdem Ǧeḥḥa imi id yuɣel seg lmut. 

Ma d ayen yeɛnan  leḥal deg tugniwin-agi, yal yiwet weḥdes, acku yella umgired ger temdit d 

tmurt, ma  d azwel ay nezmer ad nsumer “Zerda n tqeccabit”nezra si zman aqbur Ǧeḥḥa d 

amecḥaḥ lukan ur as-truḥ ara tqeccabit-is deg temdit, lukan mačči si lmut id yuɣal, yali ur 

yixeddem ara zerda-nni deg ay-deg wehmen akk madden, ɣef tqeccabit-nni yexdem zerda d 

aymi  ay d- nsumer azwel-agi.  

1)-2-2-Aḍris wis sin: Ǧeḥḥa yettaker lebṣel sb 23 

 Deg tegzemt tis snat-agi, deg uḍris wis sin“Ǧeḥḥa yettaker lebṣel”deg usebter 23 deg 

tazwara akken nuɣ tannumi d axeddim d inelmaden, mi ara nesɛu tigzi n uḍris, ad nehder deg 

tazwara ɣef tugna; imi seg-s ara d nekkes tikti  tamatut n uḍris mebla ma neɣra-t, imi d wagi 

ay d azal n tugna deg-s. Ihi ad yiwali unelmad argaz ad yettekkes lebsel, wayeḍ deffir-s ad 

yettsellim-fell-as, d acu azwel ad yefk tikti n tukerḍa d yisem n Ǧe ḥḥa, lamaɛna mi ara nɣer 

aḍris ad nzer belli Ǧe ḥḥa yesɛa lejar-is yesɛa iqwiren yefargen (zerben), yekcem ɣer-sen ass n 

waḍu akken ad yaker ɣer uqelmun-is, macca Ǧe ḥḥa d isem-is i d awal-is yessen ad yessaɛeddi 

iman-is, yexter ass n waḍu atan uḍris ɣef wacu id yehedder; dagi ara nwali ma yella tugna 

tesɛa assaɣ d uḍris iwakken ad tefk yiwet n tikti, d acu tugna-agi yella deg-s lexsas, imi ur d 

tefki ara tikti tamatut n uḍris ɣef waya agemmuḍ-is ɣef lmiya ad yili 50%,  txus tugna-nni mi 

id yekcem ad yaker, akked tin n uqlaɛ n lebṣel  uqbel ad yaweḍ bab n cci. Ihi tugniwin s 

wayes ara yefhem unelmad aḍris-agi d tid ara d nsumer : 

1-Tamezwarut: Ǧeḥḥa mi yuli ɣef ufrag (zerb) akken ad yaker lebṣel. 

2-Tis snat: Ǧeḥḥa daxel n lexla-nni aqelmun-is yeččur d lebṣel. 

3-Tis kraḍ: Mi id yusa bab n cci, yufa-d Ǧeḥḥa yettaker. 

Ma d tignawt d yiwet ara d yuɣalen deg kraḍ n tugniwin akked leḥal n waḍu d uẓayaḍ, ma d 

azwel  ay nezmer ad nsumer i uḍris agi “Tukerḍa n lebṣel” isem d uzwel ilaq ad yimẓi daɣen 

ad yefk azal ay tugna-nni, ɣef waya id nsumer azwel-agi, meɛna Ǧeḥḥa snent akk madden d 

amecḥaḥ neɣ d amuker ɣef waya id xedmen iḍrisen akken inelmaden ad awin ttrebga s wayes 

ur ilaq ara ad d- txedmen abaɛda deg uswir amezwaru s yinna ara d awin tamusni. 

1)-3--Tagzemt tis kraḍ: Ad aruɣ tinfusin 

1)-3-I-Aḍris amezwaru: Afellaḥ d yizem d wuccen sb 26 

Deg usenfar n tmacahut ara neqqim, imi d tagi id d- tagzemt taneggarut deg-s ara d yaweḍ 

unelmad ad yissin amek ara yaru tinfusiyin d tmucuha ara yerr ɣer temkerḍit, ɣes ma yella deg 

uswir amezwru, deg tegzemt-agi llan deg-s sin n yeḍrisen amezwaru ɣef wacu ara d nawi 

awal s uzwel “Afellaḥ d yizem d wuccen” deg usebter 26 imi anelmad deg tazwara ad 

yesegzi tugna akken ad yezer tikti tamatut n uḍris mebla ma yeɣra-t. Ihi yella leḥal  d amwan 

(¨ḥertaden) deg lexla, akked urgaz d tyuga n yezgaren, ɣef rrif yella wuccen ay yenɣan izem 

atan tikti n tugna, lamaɛna ma nuɣel ɣer uḍris akken ad yettwaɣer mačči ala ayagi ara naf, imi 

aḍris ad yehedder ɣef yiwen n ufellaḥ  ay yettidiren s wacu id yewwi seg lexla, d acu yefka-

as-d rebbi izem yeset-as izegaren-is, yaɛewwaq amek ara yexdem yecawer  uccen dɣa yefka-

as-d tikti ixdem-it wergaz-nni; meɛna ɣer tggara argaz yebɣa ad as yerr lxir i wuccen imi it -

yeḥuma deg tmenɣiwt n yizem d acu texdeɛ-it tmeṭṭut-is mi ay as-d-terra aqjun(ayedi) ɣer 

daxel n tcekkart, dɣa yettwanefa ula d netta seg uḥriq-nni, atan ɣef wacu id yewwi uḍris awal 

ma d tugna ay as-fekan i uḍris ur teqqin ara maḍi ɣer-s; imi ala iɣersiwen d ufellaḥ id yebanen 

d acu tigawin xedmen akken ad sfehmen aḍris yexus, ɣef waya agemmuḍ ɣef lmiya ger 

wassaɣ yellan ger tugna d uḍris atan di 30%, ma nwala temɣer n uḍris-agi laqet-as azal n 

ukuz n tugniwin s umata mebla ma yeɣra-t unelmad: 

1-Tamezwarut: Afellaḥ yeruḥ ad yekrez, yezwer-as-d yizem deg uḥriq. 

2-Tis snat: Afellaḥ ad yegri s yiwen n uzger ad yili zedat-s yizem. 

3-Tis kraḍ: Afellaḥ ad yineɣ izem-nni, ma d uccen mebɛid ara d yeqqim. 

4-Tis ukuẓ: Uccen-nni ad t-id yeqaddem uyedi (aqjun), ma d afellaḥ-nni ad yeqqim ɣer lqaɛa 

ad yeṭṭef aqerru-is. 

Ma d leḥal d yiwet ara d yuɣalen deg ukuz n tugniwin, ma d azwel ay nezmer ad nsumer 

“tiḥerci n tmeṭṭut”, afellaḥ-nni yerwa-tent sɣur izem-nni yufa ɣer rrif-is uccen yebɣa ad as-

yefk tunṭict yettkel ɣef tmeṭṭut-is d acu texdeɛ-it ɣer taggara, ay  as- tbeddel ikerri-nni s uyedi, 

tamezwarut texdeɛ argaz-is, tis snat tḥuma-t , d imi id sumreɣ azwel-agi daɣen nezmer ad nini 

d akken uccen ulac deg-s laman dimi tekkes iziɣer-is, akken ad idiren deg lehna d talwit. 

1)-3-2- Aḍris wis sin:Tameṭṭut d yizem sb 32 

D aḍris aneggaru deg usenfar amezwaru deg tegzemt tis kraḍ, nesɛa aḍris s uzwel “Tameṭṭut 

d yizem” deg usebter 32 deg tazwara d inelmaden ay yibeddun tamsirt s taywalt ɣef uḍris imi 

tiktiwin-nsen ad bnut ɣef tugna n uḍris ɣef waya deg tugna-agi yella lexla deg leḥal n tegrest, 

tella tmeṭṭut tewwi-d iseɣaren ɣef uzagur-is; teṭṭef abrid-is s axxam, yella yizem a tt-id 

yettɛassa si mebɛid atan d acu yellan deg-s, yernu tikti n unelmad ad yini izem-ag i ad ye čč 

tameṭṭut-nni, meɛna mi ara nuɣel ɣer uḍris d tamacahut-nniḍen ara naf acku, aḍris ad yihedder 

ɣef yiwet n tmeṭṭut truḥ ɣer teẓgi iwakken ad tezdem (ad d- tawi iseɣaren), al mi te ččur 

taquččiṭ-is (tazeddamt), dɣa yiwala-tt yizem yeḥuma-tt almi d axxam, d acu tameṭṭt-nni ɣer 

taggara tehder fell-as netta yesla-as yeqerḥit leḥal, tikelt tis snat tameṭṭut-nni mi id tuɣal ɣer 

lexla tamugger-d izem-nni yesqaṭṭeɛ-as, yeggul deg-s ad as tewwet s aqerru dɣa tewwet-it 

ɛeddan leɛwam d yiseggasen tameṭṭut tuɣal ɣer teẓgi, tammuger-d izem-nni yessuter-as-d ad 

as-d –tani, asmi tufa ccama-nni n unyir-is tefraḥ, imi ur yemmut ara, ma d izem-nni yenna-s-d 

belli awal yeqqaz irennu, mačči am l j e r ḥ dɣa ye čča-tt. D acu ma nuɣel ɣer tugna ur nettaf ara 

akk ayagi imi yella lexṣaṣ deg-s(tameṭṭut ur d tettawi ara iseɣaren ɣef tayet-is imi ay d-tettawi 

ɣef uzagur-is), ɣef waya agemmuḍ-is ɣef lmiya ad yili di 20 % ihi, tiktiwin timatutin s wacu 

ara yefhem unelmad aḍris mebla ma yeɣra-t ad nsumer kraḍ n tugniwin: 

1-Tamezwarut: Izem yeḥuma tameṭṭut-nni deg tzeddamt-nni. 

2-Tis snat: Tameṭṭut tewwet izem-nni ɣer uqerru s teqabact. 

3-Tis kraḍ: Izem-nni ad yerr tterr n wawal-nni s tmenɣiwt n tmeṭṭut-nni. 

Ma d tugna n leḥal d yiwet ara d yuɣalen deg kraḍ n tugniwin; ma d azwel ay nezmer ad 

nsumer” Lxir yettuɣel d ixmir”  izem yeḥuma tameṭṭut-nni deg tegzemt-nni yernu teɣadit 

asmi tekfa lemziya-s tehder fell-as deffir n uzagur-is, yexdem-as tamsirt s wacu ara tettaṭṭaf 

aqemmuc-is. 

   Deg usenfar-agi, amezwaru nwala belli assaɣ ger tugna d uḍris yexuṣ aṭas, imi anelmad ur d 

yewwi ara tikti n uḍris seg tugna si tegzemt tamezwarut almi d taneggarut, imi agemmuḍ n 

wassaɣ deg usenfar-agi ad yili ger 20% di lmiya ɣef waya nsumer-d kraḍ d ukuz n tugniwin i 

yal aḍris akken anelmad ad yekkes aṭas seg tugna d sehala s wacu ara yeḥulfu mi  ara yerr 

lewhi-s ɣer yeḍrisen-agi. 

2/-Asenfar wis sin :Tira n tebrat 

Ad nekcem ɣer usenfar wis sin ,deg-s anelmad ad yissin amek ara yaru tabrat n usnubget, neɣ 

tabrat n userbaḥ n yixef n useggas, asenfar-agi yesɛa snat n tgezmin; tamezwarut tesɛa sin n 

yeḍrisen yeddukklen deg  yiwen n usebter, ara d yawin tamusni i unelmad imi d asentel 

amaynut, ma d tis snat tesɛa yiwen n uḍris 

Tigezmin n usenfar 2 

Asenfar Asefled d tɣuri n yeḍrisen Asebter 

Tagzemt 1 -Asnnubget/Amulli  Sb  28 

Tagzemt  2 -Tinnubga  Sb  29 

2)-1-1-Tagzemt tamezwarut: Ad aruɣ tabrat tameẓyant n yixef n useggas 

Aḍris amezwaru: Asnubget , Amulli  sb 36 

Deg usenfar wis sin; deg tegzemt tamezwarut, deg uḍris amezwaru  s uzwel “Asnubget” deg 

usebter 36  inelmaden uɣen tannumi s tugna ay beddun tamsirt-nsen; imi seg-s id tettekkesen 

tikti amatu n uḍris mebla ma ɣran-t imi d wagi ay d azal-is, ihi mi ara yewali tugna ad yini 

tella deg-s teqcict teqqar (tettarru) ɣef ṭṭabla, atan tikti n unelmad seg tugna-nni; d acu ma 

nuɣel ɣer uḍris, mačči al a ayagi ara naf; imi aḍris ad yihedder ɣef tmeɣra ara yettwaxedmen 

ass n 25 deg yebrir 2005 ɣef 12:00 n uzal imi yewweḍ  50 n yiseggasen ɣef tulya n uɣerbaz n 

Mulud FERAƐUN deg tmurt n tizi uzzu, d acu tameɣra-nni ad tili deg uxxam n yedles n 

Mulud AT MƐEMMER d wacu ara yilin ass-nni n tmeɣra, d acu tugna ur d tefki ara akk 

isallen yellan deg uḍris, imi ur teqqin ara maḍi ma d agemmuḍ-is ad yili di 30 %. Ih,tiktiwin 

timatunin s wayes ara yefhem aḍris-agi ad nefk snat n tugniwin s wayes ara yefhem mebla ma 

yeɣra aḍris: 

1-Tamezwarut: Ad tili tugna n uɣerbaz d axel-is ara taru teqcict-nni tabrat. 

2-Tis snat: D tameɣra-nni iwumi ara heggin deg uxxam n yedles n Mulud AT MƐEMMER. 

Ma d leḥal ad yili deg tefsut imi deg yebrir ara tettwaxdem, ma d azwel i nezmzer ara d 

nsumer ad as-nsemmi “Tameɣra n uɣerbaz”, aḍris yewwi-d awal ɣef tmeɣra ara 

yettwaxedmen ɣef yisem-is imi yessaweḍ 50 n yiseggasen segmi  ay  yebna. 

Deg usenfar-agi wis sin yemgarad ɣef usenfar amezwaru, llan sin n yeḍrisen deg yiwen n 

usebter, amezwaru amek ara yaru unelmad tabrat ma d wis sin-agi amek ara yaru unelmad 

tabrat akken ad yaɛreḍ imddukkal-is ɣer umulli-ines, ihi deg usebter 32 deg uḍris wis sin 

nesɛa aḍris s uzwul “Amulli”deg uḍris-agi anelmad ur yezmir ara ad yizer ɣef wacu id 

yehedder uḍris imi ulac deg-s tugna yella uɣbel, ihi taywalt d usegzi n uḍris txus 1%, ilaq 

alamma yeɣra aḍris ara yezer d acu ay yellan deg-s, aḍris-agi yewwi-d awal ɣef yiwen n 

uqecic yebɣa ad yexdem amulli-ines imi ad yessaweḍ 7 n yiseggasen yebɣa ad yeɛreḍ 

imeddukkal-is ɣef 14:00 n tmeddit; ma d azwel ur yettbeddil ara imi d azwel id yesbanen 

anamek n uḍris ma d tugna ay nezmer ad nsumer yiwet kan  

-tameɣra-nni ara yexdem unelmad-nni netta ad yili d alemmas ma d leḥbab-is zzin-asen-d, ɣas 

d tabrat ara nexdem, tugna d ayen ilaqen i uḍris  tugna tettarra-d ɣef 90%  ɣef tikti tamatut n 

uḍris. 

2)-2-2-Tagzemt tis snat: Tinnubga sb 41 

  Deg usenfar wis sin-agi ad n kemmel  awal ɣef tebrat akken anelmad ad yizer, ad yissin 

amek ara tt-ixdem dagi, ad yelmed amek ara yiheggi i tmeɣra, ihi azwel n uḍris “Tinnubga” 

deg usebter 41 tugna ulac deg uḍris-agi, yernu akken nezra si tugna ara yebdu unelmad tigzi 

n uḍris, rnu ɣer waya ula d aselmad yess ara yebdu taywalt akked yinelmaden-is, mi ara yili 

txuṣ tugna yettiwɛir ama i uselmad d unelmad akken ad yaweḍ yizen, imi tugna tassishil 

tamsirt daxel n tneɣrit ɣef waya agemmuḍ n tugna d uḍris atan di 1% ur as darrin ara; ma d 

aḍris yewwi-d awal ɣef tmeɣra n tukci n warrazen ay yimezwura, ad tili deg uxxam n Mulud 

AT MƐEMMER ass n lexmis deg 4 deg yulyu. Tikti n tugna ay nezmer ad nsumer deg uḍris-

agi: 

-Tameɣra deg  uxxam n yedles n Mulud at Mɛemmer. 

   Anda ara d ferqen arrazen ay wid yuklalen imi yal aḍris telaq-as ger yiwet d ukuẓ n 

tugniwin, abaɛda deg uswir amezwaru imi fell-as i tbed tikti n unelmad. Ma d azwel i nezmer 

ad nsumer “Tameɣra n warrazen” akken inelmaden ad myasamen ger-asen akked awal-agi 

tameɣra  ad zren belli yella ceḍaḥ d ṭṭbel. 

3/- Asenfar wis kraḍ: Tiferkit tagelmant n useklu 

Deg usenfar wis kraḍ yewwi-d awal ɣef yeḥricen n useklu, deg-s inelmaden ad issinen amek 

ara d gelmen aseklu, akked ad zren yal aseklu d acu i d ibaɣuren yesɛa akken ad ḥerben fell-

asen, imi tamusni seg temẓi d lmuḥal ad tettwattu. 

Deg usenfer-agi, anelmad yesɛa kraḍ n tgezmin, yal tagzemt s uḥric-is, imi deg tegzemt 

tamezwarut iḍrisen id sumren i yinelmaden ttmeslayen-d ɣef yeḥricen n useklu; ilaq anelmad 

ad yeẓer d acu yellan deg yal aseklu. 

Ma d tagzemt tis snat iḍrisen id sumren fekan-d sin n wanawen n useklu d wamek ara t-id 

gelmen yernu fkan-d aseklu yettarwen deg unebdu « Ifit »renan-d aseklu yettarwen deg 

tegrest d “Azemmur”. 

Ma d tagzemt taneggarut (tis kraḍ) deg tegzemt-agi iḍrisen id win d amek ara yesseḥbiber 

umdan  ɣef useklu acku yesɛa aṭas n yibaɣuren. 

Yal tagzemt tesɛa sin n yeḍrissen iwumi ara nexdem tasleḍṭ akken ad nzer ma yella wassaɣ 

ger tugna d uḍris, akked ma yella tugna tasefham-d aḍris mebla ma neɣra-t. 

 Tigezmin n usenfar wis 3 

Asenfar Asefled taɣuri n yeḍrisen Asebter 

Tagzemt 1 -Tiẓgi n yiɛekkuren 

-Iḥricen n useklu 

 Sb  31 

 Sb  32 

Tagzemt 2 -Tazemmurt 

-Ifit 

 Sb  33 

 Sb  34 

Tagzemt 3 -Ibaɣuren n useklu 

-Amek ara nseḥbiber ɣef 

yisekla 

 Sb  35 

 Sb  36 

3)-1-Tagzemt tamezwarut: Ameslay ɣef yiḥricen n useklu 

 3)-1-1- Aḍris amezwaru: Isekla n teẓgi n yiɛekkuren sb 54 

 Deg usenfar-agi wis kraḍ, nesɛa  tagzemt tamezwarut, ɣef wid ara d nawi ameslay ɣef 

yeḥricen n useklu llan deg-s sin n yeḍrisen amezwaru fekan-as azwel “Isekla n teẓgi n 

yiɛekkuren” deg usebter 54, ma newala tugna seg-s ara nezwir akken anelmad ad yawi tikti 

amatu n uḍris mebla iɣeblan; ihi tugna anelmad d acu yellan deg-s; llan yisekla ɛlayen d 

izegzawen yeban d leḥal n tefsut, izra deg lqaɛ d kra n yeblaḍen d sin n yibekkan; atan tikti id 

tefka tugna-agi, d acu ma nuɣal ɣer uḍris d wacu id yehedder  ad t-naf belli yewwi-d awal ɣef 

isekla ksan ẓḍan wa deg wa, amzun d imdanen yemyuṭṭafen ifassen abaɛda s yinijjel d yisisnu 

akkud mačči al a yiwe n n ṣṣenf ara tafeḍ din d tizgi n yiɛekkuren id gelmen s temɣer-is imi 

temlal d teẓgi n ukfadu d aya ay yessulin ccan-is deg temdint n Tizi-Uzzu, atan uḍris ɣef wacu 

id yewwi awal; ma tugna tefka-d cituḥ n tikti fell-as d acu txuṣ ma d agemmuḍ-is atan di 

40%, ma d tiktiwin timatunin ay nezmer ad nsumer i uḍris-agi s wacu ara yefhem unelmad 

aḍris mebla ma yeɣra-t, ad nsumer kraḍ n tugniwin: 

1-Tamezwarut: Tamdit n yiɛezzugen, ɣef rrif-is tella teẓgi. 

2-Tis snat: Tiẓgi-nni d yisekla ɛlayen. 

3-Tis kraḍ: D temɣer n tẓgi-nni n yiɛekkuren. 

Ma d ayen yeɛnan leḥal, d leḥal n tefsut ara d yuɣalen di kraḍ n tugniwin; ma d azwel ay 

nezmer ad nsumer i uḍris-agi “Tizgi n yiɛekkuren”i akk imedanen mi ara walin isekla-nni d 

tugniwin-nni; ad zren belli  llan yisekla deg teiẓgi. 

3)-1-2-Aḍris wis sin: Iḥricen n useklu sb 59 

Deg usenfar-agi deg tegzemt tamezwarut, ad n kammel aḍris wis sin  s uzwul “Iḥricen n 

useklu” deg usebter 59 ad nexdem akken nuɣ tannumi anelmad ad yiwali tugna akken ad 

yekkes tikti amatu n uḍris deg tneɣrit akken ad yexdem taywalt netta d uselmad-is, ma nuɣel 

ɣer tugna, anelmad ad yiwali belli yella useklu ɛlayen yeččur d ifarrawen ɣef rrif n lebḥer 

zegzawen, ɣef rrif n useklu-nni yella ciṭuḥ n wakal, atan tikti n tugna i unelmad, lamaɛna ma 

neɣra aḍris mačči ala ayagi i yellan deg-s, azwel” iḥricen n useklu” d acu tugna ur tesban ara 

d acu-ten yeḥricen-agi; ɣef waya aḍris yewwi-d awal ɣef sin n yeḥricen; amezwaru d win 

yellan d uḍhir ma d wis sin d uffir seddaw n tmurt. 

Amezwaru d ifurkawen d tewriqin d acu yal yiwen s ṣṣenf-is, ma d ṣṣenf wis sin d win n 

seddaw n wakal s yin ay yettawi useklu tamɛict-is, yernu yettḥarab ɣef waṭas n yiseggixen n 

tegrest, ayagi akk ur t-id tenni ara tugna tefka-d tiririt ɣef yiwen n uḥric n useklu; imi yexuṣ 

useklu-nni n seddaw n tmurt ma d leḥal ad nexdem win n tefsut; ma d agemmuḍ ad yili di 

50%, ɣef waya tiktiwin timatunin ay nezmer ad nsumer i uḍris-agi ad yili di snat n tugniwin: 

1-Tamezwarut: Aseklu ayen id yebanen ɣer yidis n berra. 

2-Tis snat: D ayen yuɣalen deg useklu  ɣer ddaw n tmurt. 

Ma d azwel ad yeqqim kan akken d win “Iḥricen n useklu” ɣef waya ara d yehedder uḍris,  d 

tugniwin-nni ara d yefken tiririyin n uḍris. 

3)-2-Tagzemt tis snat: Aglam n tzemmurt d yifit 

3)-2-1-Aḍris amezwaru: Tazemmurt sb 62 

Deg usenfar wis kraḍ id yewin awal ɣef yisekla, deg tegzemt tis snat, d agi inelmaden ad d-

gelmen tazemmurt d yifit deg sin n yeḍrisen, xetaren sin n yeḍrisen d sin n yimɣan ay 

yemgaraden melmi tettarew; imi tazemmurt d imɣi yettarwen deg tegrest, aḍris-agi s uzwel 

“Tazemmurt” deg usebter 62 ad nwali tugna iwakken ad nekkes tikti amatu n uḍris, akken 

ur yettiwɛir ara unelmad temsirt ara d yisegzin, ihi tugna-agi tella deg-s useklu n uzemmur 

deg lexla d tagi id tikti id tefka, maca ma nuɣel ɣer uḍris ad naf deg-s: Tazemmurt d aseklu 

yellan deg tmurt n leqbayel, ifarrawen-is tesɛa-ten ama deg unebdu neɣ deg tegrest,  maca deg 

tegrest kan ay tettarrew qqaren-as azemmur d wagi ay yettuɣalen d zzit  iḥemlen yemdanen 

marra, yernu azal n 600 n yimelyan ay yellan n tzemrin, atan tikti n uḍris ɣef wacu id 

yehedder ma d liḥala n tegnawt ad teqqim d tin, ma d agemmuḍ-is ad yili d 40 %  tugna ur 

tefki ara tikti tamatut ɣaf wacu id yehedder uḍris; imi laqen-t kraḍ n tugniwin iwakken ad 

taweḍ tikti s allaɣ n yinelmaden, ɣef waya ad nsumer kraḍ n tugniwin: 

1-Tamezwarut: Aḥriq yeččuren d tizemrin deg tegrest. 

2-Tis snat: Amek gan yiguma d yifriwen id tettakk tzemmurt. 

3-Tis krad: Amek yettuɣal uzemmur-nni si tɛeqqayt ɣer zzit. 

Ma d azwel ay nezmer ad nsumer i uḍris-agi “Zzit n Uzemmur”, acku azemmur-nni iwumi 

tettbeddil twuri-s yettuɣal d zzit n uzemmur  ḥemlen yemdanen. 

3)-2-2-Aḍris wis sin: Ifit sb 67 

Deg usenfar-agi wis kraḍ, deg tegzemt tis snat, deg uḍris wis sin s uzwel “Ifit” deg usebter 

67 ma nwala tugna ɣef wacu ara tbedd tikti n unelmad ad naf aseklu n tneqqlet yezzi-as-d akk 

leḥcic, atan d acu id tefka tugna-agi, lamaɛna ma nuɣel ɣer uḍris ad naf belli yewwi-d awal 

ɣef  temɣer n yifit”taneqqlet” d wanda id yimeɣi s waṭas d wamek gan yifarrawen-is di sin n 

wudmawen d yiguma-ines seg daxel, d wamek yettuɣel d iniɣman, tugna ur d tefki ara akk 

isallen-agi, ihi anelmad ur yettizmir ara ad yawi tikti tamatut seg tugna-agi, ɣef waya 

agemmuḍ-is ad yili di 30%,  ad nsumer kraḍ n tugniwin ara d yefken tikti tamatut i unelmad: 

1-Tamezwarut: Temɣer n useklu n Ifit. 

2-Tis snat: Iguma id yettakk useklu-nni d wamek yiga daxel. 

3-Tis krad: Amek ara  uɣalen iguma-nni d iniɣman. 

 Ma d azwel ay nezmer ad nsumer d  taneqqlet d isem-agi ay yemmucaɛen deg tmurt n 

leqbayel 

3)-3-Tagzemt tis kraḍ: Ameslay ɣef yibaɣuren n useklu d wamek ilaq ad nseḥbiber fell-

as 

3)-3-1- Aḍris amezwaru: Ibaɣuren n useklu sb 70 

Deg usenfar-agi aneggaru, ad nexdem tagzemt  taneggarut, deg-s anelmad ad yissin ibaɣuren 

n useklu, d wacu yelaqen ad d-tixdem iwaken ad yeḥareb fell-asen. Ihi; deg tegzemt-agi nesɛa 

sin n yeḍrisen iwumi ara nexdem tasleḍṭ gar tugna d uḍris azwel n uḍris “Ibaɣuren n useklu” 

deg usebter 70 ; ma nuɣel ɣer tugna akken ad nekkes anamek n uḍris mebla ma neɣra-t, 

anelmad ad yini belli tella teẓgi d yisekla ɛlayen, yella win ara d yinin d amadeɣ; ma ara nuɣel 

ɣer uḍris ad naf deg-s ay wacu nessexdam asɣer; kra sexdamen-t  I lebni, isulas ,timwa n 

ssqef, tiwwura d ṭṭiqan…tg, aseklu yesɛa aṭas n yibaɣuren imi id yettakk iguma deg yal lwaqt 

(tallit) s yiguma-ines, rnu ɣer waya ssuffuɣen-d kra n dewawi imusnawen, d lekaɣeḍ asmi id 

yeffeɣ tikelt tamezwarut s yiclem n useklu, azal meqqren akk deg-s d netta yettaṭafen, 

yesseḥbibir ɣef twennaḍṭ ɣef yiseggixen ,taneggarut, d cbaḥa ay  tettakk i  temdint neɣ ay 

teẓgi abaɛda mi ara taǧǧuǧǧeg.  Aḍris yefka-d aṭas n yibaɣuren n useklu ma d tugna ur teqqin 

ara maḍi, yernu ur dassefhem ara aḍris ma d agemmuḍ-is ad yili di 20 %  assaɣ ger-as yexuṣ 

d acu ad nsumer ukuẓ n tugniwin ara d yesfehmen aḍris mebla ma yeɣra-t unelmad: 

1-Tamezwarut Acu nezmer ad t-nexdem s useklu 

 2-Tis snat: : Iguma  id tettakken yisekla yal yiwen s lweqt-is 

3-Tis kraḍ: Amek yesseḥbibir useklu ɣef twennaḍṭ. 

4-Tis ukuẓ: Cebaḥa d ubeḥri ḥelawen ay yettakk useklu ama i twennaḍṭ, neɣ i umedan. 

Ma d azwel ara d nsummer ay tugniwin-nni d winna ara yeqqimen imi yemwata akked isallen 

n uḍris, d acu  ara s nernu tugniwin-nni id nsumer deg-s anelmad ad yawi srid, tikti tamatut n 

uḍris, mebla ma yeɣra-t, akked ur ilaq ara ad nettu belli aqlaɣ deg useggas wis semus n 

ulmud amezwaru; wagi d aseggas wis sin n tɣuri n tmaziɣt. 

3)-3-2-Aḍris wis sin: Amek ara nseḥbiber ɣef yisekla sb 75 

D aḍris aneggaru deg usenfar wis kraḍ, deg tegzemt tis kraḍ id yewwi-n awal ɣef yisekla s 

uzwel “Amek ara nseḥbiber ɣef yisekla” deg usebter 75, ihi ad nwali ma yella anelmad ad 

yefhem aḍris seg tugna kan mebla ma yeɣra-t, akked ma yella wassaɣ ger sin-agi id nebder, 

deg tneɣrit mi ara bdun tamsirt d taywalt ɣef tugna ad yiwali aqcic yiwehha-d i teqcict-nni, 

ma d nettat teṭṭef ɣer useklu deg tmazirt, atan amek ara d tili teririt n unelmad (akken yezmer 

ad yini a tturaren), lameɛna ma nuɣal ɣer uḍris ad naf deg-s awal ɣef wamek ara nḥader ɣef 

useklu, imi amekkan ur nesɛi aseklu ur tettili deg-s tudert, ilaq ad neẓẓu deg yal tardast anda 

ur yelli lebni, ur nqellaɛ isekla ur nettruzu ur nefarres ma yella ur nessin ara; ur nxenneq ara s 

yilezwi neɣ ad nesmer lmazut neɣ abenzin, imi ilaq ad as- nerr azal i useklu akken ay as-rren 

yimezwura nneɣ, tikti n uḍris yefka-d amek ara nḥader ɣef useklu iwakken ad ticbiḥ twennaḍṭ 

s yes, ma d  assaɣ yellan ger tugna d uḍris yexuṣ aṭas imi tugna ur d sefham ara aḍris akken 

iwata, ad nexdem kraḍ n tugniwin ara d yesfehmen aḍris, ma d agemmuḍ ad yili di 10 %,  

tugna txuṣ aṭas, tugniwin ara d nsumer i uḍris-agi llan-t kraḍ: 

1-Tmaezwrut: Amek ara neẓẓu isekla 

2-Tis snat: Amek ara nḥareb fell-asen s tissit n waman 

3-Tis kraḍ :Amek ara netbeɛ isekla nneɣ s uḥader 

Ma d azwel ara d nsumer nefka-as isem” Aseḥbiber ɣef yisekla”,  azwel ay as rren i uḍris d 

aseqsi ilaq ad as-rren agaz n usastan akken anelmad ad yawi tiririt seg uḍris, ma d azwel-agi 

ay d nsumer, deg-s anelmad ad iẓer seg uzwel-nni, belli ilaq-as ad yiḥader ɣef useklu imi icud 

ɣer tudert n umdan. 

Tamawt: 

Deg udlisfus-agi, yella wugur ger tugna d uḍris, imi tugna ur teqqin ara aṭas ɣer uḍris yernu ur 

d tettakk ara tikti tamatut i unelmad akked yella uɣbel n usebter, mačči d win ara naf deg 

tfelwit n tegzemt ara naf deg uḍris Md  deg tegzemt  ad naf taqeccabit n Ǧeḥḥa deg usebter 

17, ma nuɣal ɣer uḍris iwaken ad tenɣer ad tnaf deg usebter 18, d tucḍa ur nlaq ara ad tili deg 

udlis n ulmud amenzu. 

3-)-3-3Agraf n ugemmuḍ uɣur nessaweḍ seg tmuɣli n tugna n uḍris n udlisfus. 

Tagrayt 

      Ihi, ɣer taggara nezmer ad d-nini belli d sseḥ tugna tettɛawan aṭas anelmad iwkken ad 

yegzi tikti tagejdant n uḍris akken ad-sɛun yiwet n tikti deg wellaɣ-nsen d acu drus yiwet n 

tugna yernu llan kra n yiḍrisen tugna i d-rran ur tcudd ara maḍi ɣer uḍris. Ɣef waya nsumer-d 

i yal aḍris tugniwin ay as-d-nerna akken anelmad ad iruḥ mebɛid s uxemmem daɣen ad yecfu 

ɣef yiḍrisen-nni s sebba n tugniwin-nni, rnu ɣer waya d adlis n uswir amezwaru ɣas d aseggas 

wis sin n ulmad n tmaziɣt maca mazal-iten meẓẓiyit ad bɣun tugniwin yernu ad t-jebdent 

iwakken ad yessexdem adlis-nni s waṭas. 

Tazwert 

 Deg tazwara, nesɛa adlisfus n uswir wis semus n uswir amezwaru iwumi ara d-nessumer kra 

n tugniwin ixuṣ rnu llan yiḍrisen ur nesɛi ara tugna. Deg uḥric-agi wis sin ad d-nessumer 

tugniwin i yiḍrisen n udlisfus ay nwala ur wulment ara tugniwin ay asen-gan yakan. Rnu ɣer 

waya, llan kra n yizewlen bedlen azwel ula d netta yettak-d tikti i unelmad akken ad yegzi 

aḍris-is. Ad nefreḍ akken yella, aḍris wis sin ur yettbeddil ara, d acu ad as-nernu tugniwin d 

kra n yizewlen. Ad d-nefk tamusni nneɣ deg  wayen yerzan tugniwin, yella d acu ay nexdem s 

ufus; yella dacu ay d-newwi seg uselkin n linternet. 

Nebḍa adlisfus n uswir wis semus n ulmud amezwaru d iḥricen akken yella udlis d yiḍrisen-is 

msedfaṛen; ad ten-id-nessumer ula d nekkni. Aḍris it-icuban d ubeddel ara yilin fell-as, ad 

nruḥ d isenfaren; d tigezmin d yiḍrisen. Ayagi yetteki ɣer tusna n  tiẓruzmult. 

II.1. Tabadut n tiẓruzmult: 

Nefka-d tabadut n tiẓruzmult yenna-d deg-s : « La sémiotique reprend le projet de semiologié 

de F.de SAUSSURE et s’assigne pour objet l’étude de la vie des signes au sein de la vie 

sociale. A la différence cépendant de la sémiologié issue de l’enseignement de F. de 

SAUSSURE, elle refuse de privillégier le langage et la société. La sémiotique veut ètre une 

théorié générale des modes des signifier». (J. DOBOIS, 1994 : 426)  

Tiẓruzmult texdem aṭas ɣef yidlisfus akken ad tili teywalt gar unelmad d uselmad, d acu ilaq 

ad neḥsu belli mi ara d-nessumer tugniwin tella daɣen tezɣent ɣef tugniwin-nni yesɛa udlisfus. 

Tabadut ay nezmer ad as-nefk i tezɣent yenna-k deg-s: « On appelle critique verbale l’examen 

au quel un philologue doit soumettre, dans les textes qu’il est en train d’etablir, les térmes 

dont il suspecte la forme et: où le sens et qui appéllent une correction. Il s’agit, par-déla le 

manus criti-etudié, d’atteindre un état intérieur du texte. La critique verbale repose sur l’etude 

des mécanismes psychologiques de la réproduction d’un modèle écrit (lecture où dictée d’un 

manuscrit». (J. DOBOIS, 1994 : 127).  

 S tezɣent ay nezmar ad d-nefk ifuklan s wamek  ara nefren tugniwin-nni d wamek   ay 

nbeddel i kra n yizewlen, akken anelmad ad as-yishil ama d aḍris ama d taɣuri yernu ad tt-

yakez s tutlayt ay as-isehlen.  

Tugna tlaq i uḍris akken ad as-yishil i unelmad  ad tt-id-yessegzi.  Acimi ara nesleḍ tugna? 

Deg tazwara ad neddem tugna-nni ara yilin gar wallen nneɣ, iwumi ara nefk tugna-nni. Acimi 

d tinna ay d-nefren?  Ay-agi ad aɣ-iɛiwen iwakken ad negzi tugna-nni s sshala. 

-Anadi ɣef unamek d yiẓubaẓ d tesleḍṭ. 

-Anadi ɣef tugniwin niḍen d usemgired, akken ad aɣ-iɛiwen i tugniwin-nni d unamek nsent. 

-Asegzi d uglam s usexdem n yimyagen iwatan. 

-Tugna n uzamul (symbolise), akken tezmer ad tessefhem asigez d iḥulfan yellan deg-s. 

Tazɣent i tugna d ayen ilaqen, acku s yis ay nezmer ad negzi akk azen n tutlayin n ddunit 

meṛṛa. Ɣas ur nessin ara isekilen nsent, s tmuɣli kan ad nessefhem akk ayen nwala, rnu s 

tutlayt ay nessen, ɣas ur negzi ara tira neɣ tutlayt, dagi anelmad ad yessefhem s wayen yessen, 

rnu ɣer waya ad as-yecfu, akken yezmer ad t-id-yessefhem. D wagi ay d abaɣur n tugna deg 

udlisfus. 

II.2. Agbur n yiḍrisen 

Asenfar Tagzemt Aḍris Asebter 

Tira n tmacahut  1 -Wa yuder, wa yulu 

-Tiḥerci tuger tayeḍ 

-Ccreɛ n yigenni urgin yelli 

-Si laman id yekka lxuf 

Sb 42 

Sb 43-44 

Sb 45 

Sb 46-47 

2 -Taqeccabit n Ǧeḥḥa 

-Zerda n tqeccabit 

-Ǧeḥḥa yettaker lebṣel 

-Tukerḍa n lebṣel 

Sb 48 

Sb 59-50 

Sb 51 

Sb 52-53 

3 -Afellaḥ d yizem d wuccen 

-Tiḥerci n tmeṭṭut 

-Tameṭṭut d yizem 

-Lxir yettuɣal d ixmir 

Sb 54 

Sb 55-56 

Sb 57 

Sb 58-59 

Tira n tebrat 1 -Asnubget 

-Amulli 

Sb 60 

Sb61-62 

2 -Tinnubga 

-Tinnubga 

Sb 63 

Sb 64 

Tifert tagelmant n 

useklu 

1 -Isekla n teẓgi n Yiɛekkuren 

-Tiẓgi n Yiɛekkuren 

-Iḥricrn n useklu 

Sb 65 

Sb 66 

Sb 67 

-Iḥricen n useklu Sb 68-69 

2 -Tazemmurt 

-Zzit n uzemmur 

-Ifit 

-Taneqqlet 

Sb 70 

Sb 71 

Sb 72 

Sb 73 

3 -Ibaɣuren n useklu 

-Ibaɣuren n useklu 

-Amek ara nseḥbiber ɣef yisekla 

-Aseḥbiber ɣef yisekla 

Sb 74 

Sb 75-76 

Sb 77 

Sb 78 

II.2.1.1. Aḍris amezwaru

II.2.1.2. Asumer n tugna d uzwel i uḍris amezwaru

 Tiḥerci tuger tayeḍ 

    Yiwen wass, inisi ifud, yeffeɣ yettnadi ɣef  waman. Deg ubrid, yufa yiwen n lbir lqay, 

aman beɛden; fad yenɣa-t. D taluft. Amek ara yexdem? Ineggez ɣer daxel, yeswa maca mi 

yekker ad d-yeffeɣ ur yufi ara amek.Yeqqim din yettraǧu anwa ara t-id-iselken. cwiṭ kan, 

yusa-d wuccen, ula d netta ifud. Imuqel ɣer lbir iban-as-id yinisi: Yeḍsa-d wuccen yenna-as: 

Amek tewwḍeḍ ɣer din ay inisi? 

Yerra-as-id yinisi: D ayen isehlen, ɛelleq-d iman-ik deg yixef n umrar-agi ad d-tadreḍ 

Inisi icudd iman-is s yixef niḍen n umrar yellan di lbir. Uccen yuder, inisi yuli-d. 

Yenṭeq wuccen ɣer yinisi: saḥḥa deg-k tkellxeḍ-iyi. Yerra-as yinisi: akka i d ddunit ay uccen, 

wa  yuder wa yuli.  

Tasleḍt  
-Deg tazwara nessumer-d azwel, acku yettakk-d tikti tamatut i uḍris, awal “yuder” ẓẓay rnu 

llan wid ur t-ifehmen ara sxedmeɣ awal  “tiḥerci” deg umkan-is, d awal mucaɛen deg tutlayt 

nneɣ. 

-Ma d tugniwin ay d-nessumer, nefka-d kraḍ, deg-sent nessefhem-d anamek n uḍris, akka 

anelmad ɣas ur yeɣri ara neɣ ur yessin ara tutlayt ad iẓer ɣef wacu ay d-yettmeslay uḍris-nni. 

Iṭij iban-d, ula d fad yella, inisi yebɣa ad isew; ala lbir n waman ay yellan ɣer tama-s; d acu 

amek ara yisew. Iṣubb ur yessexdem ara allaɣ-is, yekkes-as cyaḍ d acu amek ara d-yali? Atan 

yusa-d wuccen ula d netta ifud! Iwala inisi ɣer daxel n lbir iṣubb ɣur-s, d acu inisi yeḥrec acku 

yerra-d iman-is deg ṭṭerf n umrar! Inisi yuli-d ma d uccen iṣubb, yettwakellex,  yegra-d daxel 

n lbir-nni.  

Akka aḍris ad yettwafhem seg tugniwin ay d-nessumer, acku nexdem-d agzul i uḍris-a, 

anelmad ad t-yegzi ɣas ur yessin ara tutlayt neɣ ur yefhim ara tira. 

II.2.2.1. Aḍris wis sin

II.2.2.2. Asumer n tugna d uzwel i uḍris wis sin

 Si laman i d-yekka lxuf 

    Zik-nni, yiwen urgaz yufa deg ubrid-is yiwen n uzrem yerẓa-t ugris, iɣaḍ-it.Yekna ɣer-s 

iger-it ɣer uqelmun-is. Yedda, azrem-nni yuɣal-it-id rruḥ, yekkes-as usemmiḍ. yeffeɣ-d seg 

uqelmun, yenneḍ-as i yiri n umsebrid-nni. Kkes-d amek ur as-tt-id-yewwi urgaz akken ad as-

yettixer, yugi bu-tsuqqas ad d-yader. Mi ttmeslayen akken, yesla-asen-d yinisi, yenna-

asen: « Ɣef wacu akka tettmyuzzamem ? » 

Yenna-as urgaz-nni: « Ha-t-a la tettwaliḍ: ufiɣ-d azrem-a deg ubrid yenɣa-t usemmiḍ, iɣaḍ-

iyi, ddmeɣ-t-id, rriɣ-t-id s aqelmun, tura yenneḍ-iyi i umegreḍ-iw. 

Ahaw tura, berkat amqelleɛ. Kečč ay azrem tewwi-d ad d-terseḍ ɣer lqaɛa acku ccreɛ n 

yigenni urǧin yelli. » 

Dɣa yers-d uzrem-nni. Akken kan i d-yewweḍ ɣer wakal, yenna-as yinisi  i  urgaz: « Ɣiwel 

ddem aɛekkaz nɣed-as aqerru ». Inisi yerwel, yeffer. Argaz yenɣa azrem-nni, yezzi-d yettnadi 

inisi yeqqar-as: « Ah ya tawaɣit, yerwel-iyi yinisi, tili t-ččiɣ d imensi ». 

Tasleḍt 

Deg uḍris-agi ssumreɣ-d azwel iwumi fkiɣ isem « Si laman ay d-yekka lxuf », akken 

inelmaden ur ttaken ara laman i win ara yɛerḍen ad ten-yawi s lḥaǧa, akken neẓra anelmad 

ilaq ad as-nessekcem tugdi akken ur yesɣar ara aqerru-s, akken ur yettak ara laman. Dɣa 

ssumreɣ-d tugniwin ara d-yesfehmen aḍris-agi, xedmeɣ deg-s kraḍ n tugniwin: tamezwarut, 

argaz yufa-d azrem yerra-t s aqelmun-is, acku d asemmiḍ yegres. Akken yeḥma yezzi-d fell-

as ur yecfi ara i lxir i as-yexdem, d acu yefka-d Ṛebbi inisi iḥuma-d argaz-nni yenɣa azrem-

nni, d acu ula d argaz-nni ur yecfi ara i lxir n yinisi, yenwa ad t-yečč d imensi! Cwi kan 

yerwel yinisi-nni! Atan ɣef wacu ay d-yettmeslay uḍris-a. 

II.2.3.1. Aḍris wis kraḍ

II.2.3.2. Asumer n tugna d uzwel i uḍris wis kraḍ

 Zerda n  taqeccabit 

    Ǧeḥḥa yeɛya di taddart-is. Iruḥ ad yezdeɣ di temdint. Yuɣ dinna yiwen n uxxam deg 

uzaduɣ. Isaḥ-it-id wannag wis mraw, yal mi ara d-iḍill d akessar yettemlulluy. 

   Yiwen wass, yessared taqeccait-is. Yebɣa ad tt-yefser deg ubelku maca yuggad ad d-yeɣli. 

Icudd iman-is s umrar deg wammas icudd amrar-nni ɣer ufus n tewwurt, yeffeɣ, ifser-itt. 

Cwiṭ akka, yekker-d waḍu, yewwi-as taqeccabit-is. Ǧeḥḥa yebrek deg uxxam yeqqar-as:  

«  Lḥumdu lleh imi selkeɣ i twaɣit »Yuɣal yefra-tt ad yuɣal ɣer taddart-is:  ur yezmir ara ad 

yeqqim di temdint netta yuɣen tannumi d tɣezza d yiɛerqyab. Asmi yuɣal ɣer tmurt-is, inced-d 

akk at-taddart-is ɣer tmeɣra, ad ččen imensi: seksu s uksum n yikerri. Usan-d akk medden 

ferḥen-as maca yiwen ur yeẓri ɣef wacu i yexdem tameɣra. Yal wa amek i as-yeqqar: « Ɛni d 

axḍab i d yexḍeb ?neɣ d zzwaǧ i yezweǧ ?». 

Mi tefra tmeɣra, yenṭeq ɣur-s ccix n taddart, yenna-as : « Tanmirt-ik a Ǧeḥḥa, ad ak-ibarek 

Rebbi. Maca…tzemreḍ ad aɣ-id-tiniḍ ayɣer i txedmeḍ tameɣra ?. 

Yenna-as Ǧeḥḥa: Ayɣer? Iḥqa qrib mmuteɣ acu-t wass-nni. 

Nnan-as :Amek ? 

Yenna-asen: Asmi akken zedɣeɣ di temdint d Rebbi i yi-iselken, qrib i  yi-tenɣi tqeccabit-iw. 

Amek qrib i  k-tenɣa tqeccabit-ik ?!. 

Ih !qrib mmuteɣ daxel n tqeccabit-iw ih ,fesreɣ-tt deg ubalku, isuḍ-d waḍu yewwi-tt. 

Ccewi kan ur lliɣ ara daxel-is; a tiliii…tili iɛedda lqecc-iw.” 

Tasleḍt 

Deg  tazwara anelmad ilaq ad yexdem amgired gar tmurt d temdint d lḥal yellan deg-s, d lebni 

yemgaraden d wamek ttidiren. Aḍris-agi yefka-d amgired-agi ula ma yella d acu yellan deg 

temdint ulac win ara d-yawin s lexber, d acu deg tmurt akk lɣaci ad seqqsin, imi myusanen 

gar-asen. 

Azwel id-nessumer i uḍris-agi d” zerda n tqeccabit” lukan ur yewwi ara waḍu taqeccabit-nni 

yali Ǧeḥḥa deg leɛmer-is ur yexdim lweɛda (zerda). Ma d tugniwin ay d-nessumer i uḍris-agi, 

get-as agzul, imi deg tazwara rrwaḥ-nni iruḥ, ǧeeḥḥa ɣer temdint, akken ad ibeddel yeɛya deg 

tmurt.  Akken yewweḍ teḍra yid-s  tedyant tesserwel-it-id seg-s. Ɣef waya yexdem zerda ɣef 

tqeccabit-is, teslek seg twaɣit-nni, ula d lɣaci wehmen deg-s. 

II.2.4.1. Aḍris wis ukuẓ

II.2.4.2. Asumer n tugna d uzwel i uḍris wis ukuẓ

 Tukerḍa n lebṣel 

   Yiwen wass, ileḥḥu Ǧeḥḥa d tama n yiwen uqwir. Aqwir-nni yefreg. Aḍu yettsuḍu, irennu. 

Tiṭ n Ǧeḥḥa tɛedda ɣer uqwir-nni ;iwala lebṣel yerra tili dɣa ixemmem ad ikcem ad d-ikkes 

kra. Aḍu d aḍu ur yelli win ara t-id-iwalin. 

Ineggez i ufrag, yebda la iqellaɛ aẓalim. Netta iqelleɛ, aḍu yettsuḍu. Yiwen ubrid iḥbes aqlaɛ, 

irfed aqerruy-is, yessakked, ur yelli win yellan.Yuɣal ɣer uqlaɛ yeqqar: « mazal ». Mi d-

yeqleɛ yiwet n tebṣelt, ad tt-yerr ɣer uqelmun n ubernus-is. 

Iqelleɛ, iqelleɛ armi qrib ad yeččar uqelmun-is, yesla wiss anwa i as-id-yettmeslayen, yenna-

as-id: ”D kečč ay akka a Ǧeḥḥa ?! Acu txeddmeḍ deg uqwir-iw 

Yerra-as Ǧeḥḥa: Azul a Dda Muḥ, d axessar acḥal yeǧhed waḍu ass-a. 

Yenna-as bab n wayla: Ur smeɣriq ara. Ur nḥerwaɣ ara deg waḍu nekkini .Nniɣ -ak d acu i k-

id yewwin ɣer uqwir-iw? d takkerḍa i la tettakreḍ lebṣel. 

Yenna-as Ǧeḥḥa: Ur kcimeɣ ɣer uqwir-ik, ur ukireɣ lebṣel. 

Yerra-as umɣer-nni: Daymi qqaren: yuker ḥedreɣ, yeggul, umneɣ. 

Yenna-as Ǧeḥḥa: Rǧu ad ak-id-sfehmeɣ .Lliɣ leḥḥuɣ d tama n uqwir-agi inek, ikker-d waḍu 

iqelleɛ iqermuden dɣa ula d nekk irfed-iyi-d isers-iyi-d deg uqwir-ik. 

Yenna-as umɣar-nni: Ha-t-an ad as-neg irfed-ik-id waḍu, yewwi-k-id ɣer uqwir-iw. Ilebṣel-

nni daɣen d aḍu i t-id-iqelɛen? 

Yenna-as Ǧeḥḥa: Uggadeɣ ad iyi-irfed waḍu tikelt niḍen dɣa ttaṭṭafeɣ di lebṣel. Mi ṭṭfeɣ di 

lebṣel ad d-teqeɛ. 

Yenna-as bab n uqwir-nni: Ha-t-an daɣen ad as-neǧɛel d tidet. Maca ur fhimeɣ ara d acu 

yewwin lebṣel-nni ɣer uqelmun-ik? 

Yerra-as Ǧeḥḥa:”Dinna i ay-d-tufiḍ bateɣ (wehmeɣ) ula d nekkini” 

Tasleḍt 
Deg uḍris-agi, anelmad ad yelmed belli takerḍa diri-tt, rnu d leqrar ad  tt-ttwaṭṭfeḍ. Aḍris-agi 

nessumer-it-id, acku deg tneɣrit gar yinelmaden akken neẓra akk tettili tukerḍa ɣef waya ad 

awin tamsirt ur ttakren ara, Rnu Ṛebbi iweṣṣa ɣef lǧar ad t-nḥader. 

Azwel ay d-nessumer “Takerḍa n lebṣel” akken inelmaden ad d-awin s lexbar belli takerḍa 

diri-tt, ɣef waya ay s-fkiɣ azal i wawal-agi. Ma d tugniwin qeɛdent akken ay d-yelḥa uḍris, 

imi tella-d yiwet: anekcum n Ǧeḥḥa ɣer lexla n lǧar-is, takerḍa n lebṣel id d-yellan, d tuṭṭfa 

yettwaṭṭef. Amaker laqrar yiwen n wass ad yettwaṭṭef, d acu Ǧeḥḥa yesɛedda iman-is. 

II.2.5.1. Aḍris wis semus

II.2.5.2. Asumer n tugna d uzwel i uḍris wis semus

 Tiḥerci n tmeṭṭut 

Yella yiwen ufellaḥ yettidir s wayen i d-yettawi seg wakal-is.Yiwen n wass, yekker-d zik ad 

yekrez; yewwi tayuga, iruḥ ɣer uḥriq-is ixeddem. Mi yebda ikerrez, ha-t-a ibedd-d ɣur-s 

yizem yenna-as-id: bru-as-id i uzger n ufella, neɣ ad k-ččeɣ, ččeɣ tamurt iɣef tettedduḍ. 

Afellaḥ tekcem-it tergagit, yugad yebra-as i uzger, yewwi-t yizem-nni, yečča-t.Azekka-nni 

yuɣal-d diɣen ɣer-s yizem-nni, yenna-as: bru-as-id I uzger wis sin neɣ …;yebra-as I uzger, 

yewwi-t yizem, yečča-t. Afellaḥ yejla-as yiḍes ɣef twaɣit i yid-s yeḍran. Kra yekka yiḍ 

yettxemmim amek ara iḥareb ɣef wayen i as-id yeqqimen. 

Azekka-nni, mi id yekker iruḥ ɣer wuccen ad t-id-iciweṛ, yenna-as: ɣur-i tayuga, yusa-d 

yizem; yiwen wass fkiɣ-as yiwen; tikelt niḍen mi d-yuɣal rniɣ-as wayeḍ. Izem-agi ẓriɣ mi 

ifukk izgaren-agi, ad d-yuɣal ɣur-i Tura, aql-i. usiɣ-d ad k-ciwreɣ, mel-iyi amek ara xedmeɣ? 

Yenna-as wuccen: ihi ruḥ rfed agelzim, awi-t i uḥeddad ad ak-t-id-yessemsed, truḥeḍ ɣer 

uḥriq-ik; mi ara d-yuɣal ad k-yini :bru-d i uzger ,ini-as: Ṛwaḥ keččini ad as-teruḍ;rfed 

agelzim; wwet-it ɣer gar wallen. 

Ihi, yusa-d yizem-nni, mi i as-id-yenna: bru-d i uzger,yenna-as: Ṛwaḥ bru-as keččini, nekk ur 

zmireɣ ara. Yusa-d yizem-nni; yewwet-it s ugelzim ɣer gar wallen, yemmut . 

Yusa-d wuccen, yečča ayen i as-iɛejben. Yekker fell-as urgz-nni iruḥ-d s axxam, yezla-as 

ikerri amegrus, iger-it daxel n teylewt, icudd-itt yenna-as: ihi; a tameṭṭut ,ɣurem azekka ssbeḥ 

saki-yi-d zik ! 

Tekker tmeṭṭut-nni tekkes-d ameslux-nni daxel n teylewt terra-as deg umekkan-is aydi tcudd-

itt. Azekka-nni tanzzayt, mi d-yekker urgaz yerfed taylewt-nni ɣef uzagur-is iruḥ.Yewweḍ ɣer 

uḥriq-is, yessers-itt sdat tzemmurt.Yusa-d wuccen, yewweḍ-d ɣer teylewt-nni, ifsi-tt-id. Mi   i 

tt-id-ifessi, ineggez-d uydi-nni; yekker iqudem uccen. Isuɣ urgaz-nni ɣef uydi ines yuɣal-d. 

Dɣa yenna-as-id wuccen. 

   Limmer i yettuɣal lxir; Yali yuɣal i uzger. Ad d yekrez di ssbeḥ ar tameddit; Ad refden 

ajenwi ad t-zlun.Yenneḥcam ufellaḥ s wayen i d-yeḍran. Yewweḍ-d ɣer tmeṭṭut-is yenna-as: 

ayen a tameṭṭut? Tḥecmeḍ-iyi… 

Tasleḍt 

Deg uḍris-agi nessumer-d azwel s wacu ara yissexdem unelmad aqerru-s, azwel nefka-as isem 

“Tiḥerci n tmeṭṭut”, rnu deg tugniwin id-nessumer ulac tameṭṭut. Deg uḍris-agi, anelmad qrib 

ad yekfu tagzemt tamezwarut, ilaq-as ad ifaq belli deg tenfusit yezmer ur d- ttbanen ara kra n 

yiwudam, rnu si zman aqbur d tameṭṭut ay isɛan tiḥila d tḥerci. 

Ma d tugniwin id-nessumer; nexdem ukuẓ, aḍris meqqer. Neḍfer-it akken ad nessegzi tiririt s 

tugniwin. Yella yiwen n ufellaḥ yettidir s wayen id d-tefka tmurt-is, d acu yefka-as-d Ṛebbi 

izem yeqḍeɛ-as taferka-s. Iruḥ icawer uccen, d netta i as-yemlan amek ara yexdem akken ad 

ineɣ izem-nni. Ma d argaz-nni yebɣa ad as-yefk ikerri akken ad as-yini tanemirt ɣef ubeddi 

tbedded yid-i deg lmeḥna-inu. D acu tameṭṭut-is tbeddel ikerri-nni s uydi; dɣa terna ula d 

uccen-nni tenfa-t seg teferka n urgaz-is. Nekk ṛṛay-iw ayen texdem tmeṭṭut-is d ayen yelhan, 

acku ula d uccen yezṛa lbaḍna n urgaz-nni, ula d netta ad d-yezzi fell-as. Tameṭṭut texdem 

ṛṛay-is, tekkes akk uguren d yiɣeblan ay zemren ad d-ilin ɣef ṛṛezq-is. 

II.2.6.1. Aḍris wis sḍis

II.2.6.2. Asumer n tugna d uzwel i uḍris wis sḍis

Lxir yettuɣal d ixmir 

   Yiwen wass, terfed tmeṭṭut taqabact d temrart, truḥ ɣer teẓgi ad d-tezdem. Deg waken i  tt-

yenɣa lḥif n yesɣaren, tzeddem, tettruẓu ,tettarra di rrif, armi tessaweḍ tazdemt anect ila-tt. 

Anwa ara tt-icidden? Anwa ara tt-yessiwḍen ɣer uxxam? Tuɣal teqqim ɣer tmurt, teṭṭef 

amayeg-is ar tettxemmim . 

Yufa-tt-id yizem,yenna-as:A yemma tamɣart ,d acu akka i  kem-yuɣen ?Yuɣal teḥka-as lḥif 

ideg tella.Teḥka-as akk ayen tesɛedda ,terna teḥka-as tamsalt n wuccen d teylewt d ttar i d-

terra deg-s: tɣaḍit. 

Yekker iɛawen-itt. Icudd tazdemt, yerra-tt ɣef uzagur-is, yesni tameṭṭut deffir-s, yessaweḍ-itt 

armi d tawurt n uxxam.Tameṭṭut tessekcem tazdemt, izem imud tameẓẓuɣt-is isell i tmeṭṭut d 

acu i asen-tḥekku. Muqlen wat-uxxam di tezdemt mačči d ayen i tezmer ad d-tawi, seqsan 

tameṭṭut, teḥka-asen. Nnan-as: D acu ara tiniḍ deg ugellid n yiɣersiwen? 

Tenna-asen: Dargaz d wawal maca yettfuḥu yimi-s! Akken yesla yizem i wanect-agi, 

yekunser, iruḥ. 

Yezri wayen yezrin, tebren tmeṭṭut ɣer teẓgi ad d-tezdem.Yafi-itt-id yizem, 

yenna-as: Wwet-iyi-d s tqabact s anyir. 

Terra-as: Ur zmireɣ ara, txedmed-iyi lxir! 

Yenna-as: Ad iyi-d-tewwteḍ neɣ ad kem-ččeɣ. Tuɣal tewwet-it ɣer gar wallen. Iruḥ yettiẓẓif, 

iteddu, idammen ttazzalen. 

Kkan ayen kkan, tuɣal tmeṭṭut ɣer teẓgi ad d-tawi isɣaren.Yufa-tt-id yizem di teẓgi tzeddem. 

Yenna-as : Ani-iyi-d. Tettani-as, armi i d-temlal d ccama n tyita-s gar wallen. 

Tenna-as: Ḥemdulleh, a mmi, aql-ak-id teḥliḍ! 

Yerra-as: Lejruḥ, qqazen ḥellun; imeslayen qqazen rennun. Tameṭṭut tefhem sani i d–iteddu 

yizem, tebda tettḥellil deg-s ad as-isuref maca izem ikreh win yessuguten awal di tecmat ,dɣa 

yemmeɣ fell-as, yečča-tt. 

Tasleḍt 

Deg uḍris-agi azwl ay d-nessumer “Lxir yettuɣal d ixmir”, deg tudert n umdan mačči d winna 

ara tḥamiḍ ara k-yerren lxir. D acu ad txedmeḍ lxir d ayen yelhan d uḥami. Yernu inelmaden 

ad sɛun lḥir mi ara ɣren azwel-agi. 

Ma d tugniwin ay d-nessumer xedmeɣ kraḍ s wayes ara yefhem unelmd aḍris mebla ma 

yeɣra-t, imi tugniwin-nni fkat-d tiririyin ɣef unamek n uḍris. Izem iḥuma tameṭṭut asmi ay tt-

iwala teṛwa lḥif deg ugezzum n yisɣaren. D acu tehder fell-as deffir n uɛrur-is. Ɣef waya yerfa 

fell-as. Asmi ay d-yuɣal tikelt niḍen, yecreḍ fell-as ad t-tewwet ɣer uqerru-s  s tqabact akken 

ad yesɛu ccama. Ma d tameṭṭut yenɣa-tt acku ur yettu ara ayen tehder fell-as deffir n uɛrur-is. 

Ɣaf waya tamsirt ay d-yefka uḍris i yinelmaden: ur ilaq ara ad thedreḍ deffir n uɛrur n wayeḍ, 

acku yezmer ad t-id-yaweḍ ad ak-yeṭṭef cceḥna ay zemren ad as-d-tawi lmut. 

II.2.7.1. Aḍris wis sa



 Aḥric wis sin  Asumer n tugniwin d izewlen i  yeḍrisen n udlisfus 

61 

II.2.7.2. Asumer n tugna i uḍris wis sa

 Asnubget 

Aɣerbaz Mulud FERAƐUN n Tizi-Uzzu ad yexdem tameɣra imi wwḍen 50 n yiseggasen 

segmi yeldi. 

Tameɣra-agi, ad d-tili ass n 25 di yebrir 2005 ɣef 12 n uzal di tzeqqa n tmeɣriwin deg Uxxam 

n yedles Mulud AT MƐEMMER 

Deg wahi, ad yili: 

- umeslay n yinelmaden yeɣran zik dinna. 

- umezgun s -ɣur yinelmaden 

- ccḍaḥ d ccna 

Arrac yeqqaren, zemren ad d-ddun yid-sen yimawlan nsen. 

Aḍris 2 :  Amulli 

Imi ara semdeɣ 7 n yiseggasen di leɛmer-iw, ass n 28 di yebrir; aqel-iken tettwaɛerḍem ɣer 

umulli inu. 

Tameɣra ad tili deg uxxam nneɣ ɣef tamert tis 2 (14:00) n tmeddit  

 Amayas. 



 Aḥric wis sin  Asumer n tugniwin d izewlen i  yeḍrisen n udlisfus 

62 

Tasleḍt 

Deg usenfar-agi, ur nbeddel ara azwel i yeḍrisen, acku azwel ay d-sumren ddukklen akked 

yiḍrisen. Llan sin n yiḍrisen deg tegzemt-agi tamezwarut, d acu ara taruḍ daxel n tebrat? D 

acu ad neɛreḍ ad nɛiwen  anelmad iwakken ad as-tishil tira n tebrat. 

Nexdem-d snat n tugniwin akken inelmaden ad rren tugna deg wallaɣ nsen amek ara tili liḥala 

deg uxxam n yidles n MULUD AT MƐEMMER. Neḍfer aḍris, nessumer-as-id snat n 

tugniwin: tamezwarut, tanelmadt tettaru ɣef ṭṭabla tabrat n tinubga, azal ilaqen ad as-yefk 

unelmad d tɣimit ay iwulmen d leqder, akken anelmad ad yissin amek ara tt-yaru. Ma d tugna 

tis snat, d tameɣra-nni ara yilin; ama d ccḍeḥ, ama d tamusni-nni ara yawi unelmad ɣef 

uɣerbaz-is. 

-Ma d aḍris wis sin, d yiwen ay ibɣan ad yexdem amulli-s, yebɣa ad d-yeɛreḍ inelmaden 

akked yeqqar ɣer uxxam nsen. Aḍris-agi ur yesɛi ara tugna, nekk sumreɣ-d yiwet anda arrac 

xedmen amulli i umeddakel nsen s lferḥ d unecreḥ d uqesser ara yilin. Anelmad mi ara iwali 

tugna-nni ad yebɣu ad iruḥ ɣer umulli n umeddakel-is. 

II.2.8.1. Aḍris wis ṭam

II.2.8.2. Asumer n tugna i uḍris wis ṭam

 Tinnubga 

 Agraw Adelsan Amaziɣ, yenced-iken ad tilim d inebgawen-is Ass n lexmis 4 yulyu 1998. 

Di tmeɣra n tikci n warrazen i widen i d-yufraren, di temzizzelt tis semus n Warraz n Lmulud 

AT MƐEMMER. 

Tameɣra ad d-tili ɣef 13:30 di tzeqqa tameqrant n uxxam n yidles Mulud AT MƐEMMER, n 

Tizi –Uzzu. 

Tasleḍt 

Tagzemt-agi, xedmen-as-d yiwen n uḍris, deg-s sumreɣ-d snat n tugniwin: tamezwarut d 

amkan-nni n uxxam n yidles n MULUD AT MƐEMMAR din ad tafeḍ amezruy-is, ma d tugna 

tis snat, d arrazen ara ferqen i warrac ay d-yufraren, d wid iɛetben deg useggas n leqraya, 

akken ad yili umɛaned gar yinelmad daɣ ad zren d acu id yewwi d amaynut deg tallit-is i 

tmaziɣt. 

II.2.9.1. Aḍris wis ṭza

II.2.9.2. Asumer n uzwel d tugna i uḍris wis ṭza

Tiẓgi n Yiɛekkuren 

   Akken ara tefɣeḍ i temdint n Yiɛeẓẓugen, ad tkecmeḍ deg ukadu n tizzegzewt. Isekla ksan; 

myuṭṭafen wa ɣer wa, zun d imdanen mi ara myṭṭafen ifassen. Myekcamen wa deg wa, 

myurzen s yisuraz n tejgagalin d yigeḍman n yinijjel:  d tizantin, d iggan, d tactin, d isisnu, d 

tarselt, d igersalen, d azzu; yal aseklu ad t-tafeḍ din.  

    Segmi ara tkecmeḍ alama teffɣeḍ,  ad tedduḍ di tili, aḍu asemmaḍ ad yesluffuy i wudem-ik. 

D tagi i d tiẓgi n Yiɛekkuren. Ad tedduḍ akken di tlemmast-is alama teffɣeḍ ɣer taddart n 

Yiɛekkuren. Di temnaḍt-a i myṭafent snat n tẓegwa: tin n Yiɛekkuren akked tin n 

Ukeffadu(….) 

Tasleḍt 

Deg tegzemt-agi, nexdem abeddel i uzwel, akken ay d-nenna yakan, azwel yettak-d tikti n 

uḍris. 

Deg uḍris-agi, tiẓgi n Yiɛekkuren, deg-s inelmaden srid ad rren lewhi-nsen belli llan yisekla d 

yiẓra d leɣwabi. Ɣaf waya sumreɣ-d krad n tugniwin, ḍefreɣ aḍris, deg tazwara tamdint n 

Yiɛeẓẓugen i qqerben ɣer teẓgi-agi, umbeɛd d tiẓgi-nni amek tga daxel d yiɣersiwen yettidiren 

deg-s s waṭas. Ma d taneggarut, amelili temlal teẓgi n Yiɛekkuren d teẓgi n Ukfadu d temɣer 

tesɛa teẓgi-agi d wazal-is deg temdint n Tizi uzzu. 

II.2.10.1. Aḍris wis mraw

II.2.10.2. Asumer n tugna i uḍris wis mraw

Iḥricen n useklu 

   Yal aseklu yesɛa sin yiḥricen: amezwaru yezga-d nnig tmurt; wis sin yettɣummu-t wakal. 

Aḥric amezwaru yebḍa ɣef sin: tafga d yifurkawen. Tafga d ayen yeṭṭfen seg wakal, armi d 

anda bdan yifurkawen. Ifurkawen d ayen i d-yegman seg wanda tfukk tefga alama d taqacuct. 

  Sin wanawen n yifurkawen i yellan: di kra n yisekla am teyda, ifurkawen ttɛurjunen-d seg 

yiwen yileɣ alemmas igemmun d iselgeḍ. 

Di kra niḍen, tteffɣen-d seg tefga, ttiɣzifen, ttihriwen; akka i mmugen yifurkawen n tasaft. 

Ifurkawen n yisekla bḍan ɣef sin,  igejdanen d yisinawen. Igejdanen d izuranen; ma d 

isinawen d ireqqaqen, ɣur-sen ay ttaglen yiferrawen akked yigumma. 

   Aḥric wis sin n useklu d iẓuran: deg-sen izuranen, deg-sen ireqqaqen. Izuranen sɛan snat n 

twuriwin: tamezwarut, d nutni i yettaṭṭafen aseklu deg wakal ibedd, ur iɣelli ara;  tis snat, yis-

sen i yettidir useklu acku yis-sen i d-itess aman d yisufar niḍen. 

Tasleḍt 

Deg uḍris-agi azwel ur t-nbeddel ara acku yedda d uḍris, aḍris ihedder-d ɣef yiḥricen n 

yisekla. D acu, nessumer-d snat n tugniwin ara d-yesbinen iḥricen-agi d acu-ten yezmer 

unelmad ad yerr lewhi-s ɣer yiferrawen neɣ ɣer yigumma-s. D acu tugna id-nessumer d aḥric-

nni yellan ddaw n wakal d wamek yettidir useklu s ddaw n tmurt d wacu d wamek gan 

yisekla-agi. Tugniwin-agi mwatant d uḍris, ula d anelmad seg tazwara ara yefhem amek iga 

useklu d yeḥricen-is. 

II.2.11.1. Aḍris wis mraw yiwen

II.2.11.2. Asumer n uzwel d tugna i uḍris wis mraw yiwen

Zzit n Uzemmur 

   Tazemmurt, d aseklu yeggten di temnaḍin i d-yezzin i yilel Agrakal. D azamul n talwit. 

Tazemmurt tḥemmel aṭas n tafat. Ɣur-s tafga d tuntimt. Iferrawen-is d adalen, am unebdu am 

tegrest tezmer ad tidir aṭas n leqrun. 

   Agummu i d-tettarew tzemmurt, qqaren-as azemmur. Tetten-t medden akken d azegzaw neɣ 

mi ara yuɣal d aberkan. Maca amur ameqqran d iẓiḍ i t-ẓẓaden; tekksen-d seg-s zzit. Medden 

akk ḥemmlen zzit acku tetten-t yernu ssejjiyen yis-s aṭas n waṭṭanen. 

   Ass-a, deg umaḍal; llan azal n 600 n yimelyan n tzemrin asɣar n tzemmurt, tiɣmi ines d 

tawraɣt d turɣist, yentem aṭas degmi i t-ssexdamen i usram n waṭas n tɣawsiwin. Ma d 

tizemrin i d-imeqqin kan akka weḥd-sent di tẓegwa qqaren-asent aẓabbuj (Aḥeccad). 

   Aẓabbuj-agi ttleqqimen-t medden akken ad yuɣal d tizemrin. D tazemmurt i d-yettakken 

zzit d aẓiḍan, d aḥlawan; ttseggin-t neɣ ttarran-t i mennaw n tgelliwin neɣ sexdamen-t deg 

usewwi. 

Tasleḍt 

Deg tazwara, aḍris yewwi-d awal ɣef tzemmurt, neknin nbeddel azwel, nefka-as isem n Zzit n 

uzemmur,  acku d azemmur-nni ay yettuɣalen d zzit, rnu inelmaden n tmurt n leqbayel zran d 

azemmur i yettuɣalen d zzit n uzemmur. D acu win n tmurt tabeṛṛanit ad inadi ad iẓer amek 

yettuɣal uɛeqqa d zzit. 

Ɣef waya nessumer-d kraḍ n tugniwin, anda ay d-nemla amek  iga useklu n uzemmur d 

temɣer ay yezmer ad tisɛu. Tis snat, amek gan yiferrawen-is d uɛeqqa-s mi ara yibrik. 

Taneggarut, amek ara yuɣal d zzit n uzemmur d wacu tiɣmi yesɛa. S tugniwin-agi, anelmad 

yezmer ad yefhem aḍris-is s sehala. 

II.2.12.1. Aḍris wis mraw sin

II.2.12.2. Asumer n uzwel d tugna i uḍris wis mraw sin

Taneqqlet 

   Ifit d aseklu i d-imeqqin di temnaḍin izeqqlen. Yegget diɣen di temnaḍin id-yezzin i yilel 

agrakal. Ifit d addag izemren ad yesɛu alama d 10 n lmitrat di teɣzi. Iferrawen-is ldin, d 

ileggaɣen deg udem n ufella, d iḥercawanen deg wudem n wadda. 

Talɣa nsen temgarad seg useklu ɣer wayeḍ. Ifit iɣelli-as yiferr deg umwan. Tiɣmi n yifurkan-

is d tefga-s d tadbert. 

Agummu-s d aẓidan, yeččur d iɛeqqayen s-daxel. Yesɛa tafenda d taɣudant. Yettmačča d 

tibexsisin neɣ d iniɣman. 

Tasleḍt 

Nessumer-d azwel deg tazwara,  acku taneqqlet d isem mucaɛen deg tmurt n leqbayel. 

Ma d tugniwin ay d-nessumer, nextaṛ-d ukkuz, acimi? Acku aḍris yefka-d akk taggayin segmi 

ara d-tlal d aqerquc alamma tuɣal d iniɣem d wamek iga daxel d wacu-ten leṣnaf-is. 

Ɣef waya, deg tazwara nefka-d  taneqqlet amek iga useklu-ines. Syin ɣer-s,  nenna-d yesɛa sin 

n leṣnaf yella umellal d uberkan (llan anda ay as-qqaren ajanjer). Srid nɛedda ɣer wamek 

yettili daxel d tḥebbuyin ay yesɛa d tament yesɛa daxel-is, ma d taggayt taneggarut ara yuɣal d 

iniɣem. Tagi jjamaɛen-t s waṭas yimdanen i tallit n tegrest tetten-t s zzit. Akka anelmad 

yezmer ad yefhem aḍris-agi,  rnu ad yawi tamusni. Daɣen ad as-yeɛǧeb s tugniwin ay as-d-

nessumer. 

II.2.13.1. Aḍris wis mraw kraḍ

II.2.13.2. Asumer n tugna i uḍris wis mraw kraḍ

Ibaɣuren n useklu 

  Tiẓegwa, imudaɣ d yisekla amzun d turin n ugama. D nutni i t-yettcebbiḥen. D nutni i 

yessizdigen azwu: ssuffuɣen-d uksijin, tessen azwu yesluɣ wuksid n kaṛbun. 

Kra n yisekla, ittekkes-d umdan seg-sen asɣar. Kra, yessexdam-it d aserɣu, kra yessexdam-it 

di lebni (tigejda, isulas, timuwa n ssqef, tiwwura, ṭṭwiqan …), kra niḍen, ixeddem yis-s aṭas n 

tɣawsiwin n uxxam: ikersiwen, ṭṭwabel, tibeqsay, tiɣenjawin, imṭerḥen… 

 Kra n yisekla niḍen, ttarwen-d igumma, yettɣellit-iten umdan. Yal agemmu yesɛa tallit deg 

yettewway. Ma nerra cwiṭ kan akka tidmi nneɣ ɣer temsalt, ad naf mačči yiwen n ubaɣur ay 

yellan deg yisekla. Kra n ddwawi, seg yisekla i ten-id-ssuffuɣen yimussnawen. 

Asmi i d-yennulfa lkaɣeḍ di tmurt n Ccinwa, s yiclem n useklu i t-id-xedmen. Di tegrest ;mi 

ara yegget ugeffur, limer mačči d isekla aṭas n wakal ara awin waman. Di tefsut, ǧuǧǧugen, 

berrun-d i tfendiwin tiẓidanin . 

Deg unebdu, d isekla uɣur ddarayen yimdanen d yiɣersiwen  ɣef waqqaren n yiṭij. Di taggara, 

tewwi-d ad d-nemmeslay ɣef wazal n yisekla d yidgan n tizzegzewt deg yiɣerman: di 

temdinin, yettluɣu mliḥ uzwu; ma ulac isekla d acu ara s-yesneqsen aluɣu? Ma yella ulac 

idgan n tizzegzewt, anida ara izmiren ad sgunfun neɣ ad kksen lxiq madden? D acu n ccbaḥa i 

tezmer ad tt-id-tmagger tiṭ, ma tuɣal twennaḍṭ ala ssiman d llajuṛ ? Ihi, tifrat d uẓẓu n yisekla 

d useḥbiber fell-asen. 

Tasleḍt 

Azwel ur t-nbeddel ara, acku yemselḥa d uḍris, rnu yerra-as azal i useklu. 

Ma d tugniwin i nwala wulment i uḍris-agi, nessumer-d ukkuẓ, aḍris meqqer. Ɣef waya nefka-

d acu tzemreḍ ad txedmeḍ s useklu abeɛda ayen yerzan lebni. Tis snat, igumma ara d-tekseḍ 

seg-s ma tesseḥbibreḍ fell-as. Tis kraḍ, azl tesɛa akken ad teṭṭef akal n tmurt, ɣef yiseggixen 

abeɛda isekla meqqren deg leɛmer, d cbaḥa d ṣṣifa ay d-tettak i twennaḍṭ. Ɣef wanect-a n 

wazalen amdan ilaq ad yesseḥbiber ɣef useklu akken ula d netta ad yesseḥbiber fell-as. D 

axeddim ay as-ilaqen d uḍfar-is akken ur yettrḥu ara, imi ayen ara tḥadred, ad yeqqim i lebda. 

II.2.14.1. Aḍris wis mraw ukuẓ

II.2.14.2. Asumer n uzwel d tugna i uḍris wis mraw ukuẓ

Aseḥbiber ɣef yisekla 

Anda ulac isekla; ur telli tudert; acku d nutni i d turin n ugama. Akken ad nḥareb fell-as, 

tewwi-d: 

-Ad neẓẓu isekla di yal tardast n wakal ur nebni ara. 

-Ad nḥader iclem yedlen tafga imi d netta ay yettqerriɛen aṭṭanen n yisekla. 

-Ur nessentuy ara imesmaren di tafgiwin n yisekla. 

-Ur nettciddi ara aseklu s yileẓwi ma ulac ad t-yexneq ur yettimɣur ara. 

-Ur ngezzem ara iẓuran acku d nutni i d imi n yisekla. 

-Ur nesmaray ara ɣef yisekla iferasen ara ten-iḍuren (am ubenzin…). 

-Ad nḥader ɣef yiferrawen acku yis-sen i yesnuffus useklu. 

-Ur nettali ara ɣef yifurkawen ireqqaqen ma ulac ad d-rẓen. 

-Ur nferres ara; ma yella ur nessin ara ad nefres. 

-Tewwi-d ad nerr azal i yisekla am wakken i asen-t-rran yimezwura nneɣ. 

Awal yeǧǧa-t-id Ccix  Muḥend-u-Lḥusin: 

 “Ɛuhdeɣ Rebbi, ar win ur nḥemmel agḍi, ul-is, d abeɣḍi”. 

Tasleḍt 
Aseklu yesɛa ibaɣuren yeswan imelyan n ddunit, ɣef waya ilaq ad nesseḥbiber fell-as akken 

ad yili yid-neɣ. 

Azwel nbeddel-it, nekkes-it d asteqsi, rnu nessemẓi-t akken ay d-nenna deg tazwara, azwel 

ilaq ad yili meẓẓi, rnu yettwafham. Ɣef waya ay d-nessumer azwel “Aseḥbiber ɣef yisekla”. 

Ma d tugniwin ay d-nessumer nefka-d kraḍ: deg tazwara ilaq ad neẓẓu isekla akken ad 

nesseḥbiber ɣef twenaḍṭ. Syin ɣer-s, ibeddi ara tbeddeḍ yid-s akken ad yeṭṭef  iman-is ad 

yimɣur; d  tiririt n waman s lweqt-nsen akken ur ttɣaren ara. Ma d taneggarut, ad nesselmed i 

aseḥbiber ɣef yisekla s uɣummu akken ur ten-ineqq ara unaɣur neɣ ugris. 

Ihi, ɣer taggara n uḥric-agi wis sin, d uxeddim ay d-newwi d amaynut deg wayen yerzan 

tugniwin i yeḍrisen-agi, neḍfer amek ay d-usan yiḍrisen-nni akken ad asen-nessumer tugniwin 

gar snat d semus deg yal aḍris nerna-asent tizɣulin d wamek ay d-nextar tugniwin-agi. Ayagi 

ad iɛiwen anelmad akken ad yefhem aḍris mebla ma yeɣra-t, rnu ad  nawweḍ ɣer yiswi, s 

tugna weḥd-s ad yegzi aḍris. Rnu ɣer waya ɣas ɛeddan yiḍrisen-agi ɣer tmura tibeṛṛaniyin ur 

d- ttafen ara iɣeblan d wuguren, imi ad yawi umdan tamusni seg tugna yernu ad yessaweḍ 

udlis n tutlayt n tmaziɣt ad yili am yidlisen n tutlayin niḍen deg tmura tibarraniyin. Akken 

daɣen ad iḥemmel unelmad  taɣuri n yiḍrisen,  yella anda ara yedhu d wacu ara t-ijebden d 

taywalt n daxel n tneɣrit d  leḥya ara yettwakksen i yinelmaden ad d-fken tiktiwin nsen. 

Tamawt: llan kran n yiḍrisen bezzaf meqqrit; d aswir amezwaru, rnu ɣer waya llan yiḍrisen 

iwumi ur nbeddel ara azwel acku yemwata d unamek n uḍris. 

     Ihi ɣer taggara, anelmad yeṭṭafer tugna, nekkni nfaq d acu iḥemmel id yewwi lḥal ad as-

neddu deg lebɣi, ayen id newwi ɣer yidis-nneɣ d aṭas, akken ad nesnerni tutlayt nneɣ ad teṭṭef 

amekkan-is deg tmurt-is akken iwata. 

Deg uḥric amezwaru, nexdem amgired ger tugna d uḍris nufa-d belli yella aṭas n umgired gar 

sin-agi, aḍris yefka-d kra n yisallen ur d banen ara deg tugna, d acu akken id nenna yakan, ur 

ncukk s yiwet n tugna ad yizmir unelmad ad yawi akk tiktiwin-is, nekkni icebbayaɣ rebbi drus 

aṭas, d aya aɣ-yeǧǧan nsumer-d  i yeḍrisen-agi tugniwin ara t-id yesfehmen d ubeddel n kra n 

izewlen ur neddi ara d uḍris; nefka-d agemmuḍ i yal aḍris wid yellan ger 1% ar 60%. 

Ma d ayen yeɛnan aḥric wis sin deg-s nsumer-d tugniwin ara yeḥamin anelmad akked ad 

yeṭṭef deg tikti-is rnu ɣer waya ncebbaḥ iḍrisen s tugniwin yeddan d lweqt, llan-t tid id 

nexdem s ufus llan-t tid id newwi seg uselkin n lantirnet, neḍfer aḍris akken ad nsumer, yal 

taseddart deg uḍris nsumer-as-d tugna, aḍris meqqren nessaweḍ almi d ukuẓ n tugniwin akken 

anelmad ur settruḥu ara lxiḍ-nni, yernu ur yettkukru ara aḍris ɣas meqqar ad yawi tiktiwin 

timatutin seg tugniwin-nni id nsumer 

Ma d anadi-agi nessaweḍ ɣer igemmaḍ-agi : 

-Azal n tugna deg udlisfus yesɛa amellil acku yissexdam-it unelmad d uselmad daxel n 

tneɣrit, abeɛda deg tɣuri n uḍris. 

-Tugna tezmer ad d-tessefhem aḍris, tettɛawan anelmad akken ad yefhem aseknin n tesnilest 

Ɣef waya ay d-nessumer tugniwin s wayes ara yefhem unelmad aḍris. Yal aḍris nesumer-as-d 

alama d ukuẓ n tugniwin, acku llan yiḍrisen meqqren, laqent-asen tugniwin ara ten-id-

yessfehmen, daɣen anelmad ad asen-yecfu. 

Ma d aḍris yeqqim akken yella, abeddel d usumer yerza kan azwel d tugniwin, nebɣa ad nelḥu 

mebɛid deg tutlayt, d acu ara tt-isnernin ala aɣerbaz d yedles akken ad yezzi timura n ddunt 

merra ad lemden leɣaci tutlayt n tmaziɣt akka ara nelmed nekkni tutlayin tibaraniyin, ayagi 

yeṭṭafer-it uxeddim n lɛali. 

Ihi ɣer taggara, nessarram axeddim d unadi-agi uɣur nessaweḍ d tazwara n unadi niḍen deg 

wayen yerzan akatar n tmusni d tarrayin d tugniwin-is, abeɛda deg uḥric n usnalmud. 

Awalen ur nettwfhemen ara s tutlayt n tmaziɣt nefka-ten-id s tefransist 

1-Akatar (cadre) 

2-Alnamek (signification) 

3-Amaɣlal (contenu) 

4-Amellil (efficace) 

5-Aseknin n tesnilest (signe linguistique) 

6-Izen n tignit (icone), 

7-Nefreḍ (scanner) 

8-Tawlaft ( la photo) 

9-Timawit (oral) 

10-Tiẓruzmult (la sémiotique) 

11-Unmidag (croisé) 

12-Usnalmud (didactique). 



82 

        Tiɣbula  
-    Adlis n uswir wis semus n uswir amezwaru 2012/2013. 

-    Asegzawal tmaziɣt tafransist seg uselkin. 

-   BERTRAND (L), 1989, Une nouvelle communication, l’écran entre le texte et l’image , 

Quaderini,P. 67.  

- DOLANNOY (P-A), 1981,   L’image dans le livre de lecture communication  pp197-221.  

- DUBOIS( J)  ep ALL ,1994 , Dictionnaire de linguistique et des sciences du langage 

Larousse pp 127-212-257-266-267-426. 

 -ENOVENJEU (B), TECHEN (A), 2012,  Les cinq  avantages clés  de la lecture 

- LATHENE-DECUNHA (A), 2005,  Les relations intersémiotique en jeu dans la 

construction du savoir, Université Lyon lumière 2, Du manuel au céderons, PP. 219-221. 

- LAURENCE (B), 1975,   communication et langage, le texte et l’image  ,pp 98- 99- 100-

112. 

-   LOUBAKI (S), 2014, Image /Texte ? Quel(s) rapport(s) ? Cas du manuel scolaire algérien 

de FLE de la 5é AP,  P. 05. 

- SABRI (M), 2014,  L’enseignement de tamazight dans les différentes perlier, peut on parler 

d’evolution,  p 190 . 



        Aɣawas         

Tazwert tamatut………………………………………………………………………………07 

AḤRIC AMEZWARU: ASSAƔ YELLAN GAR TUGNA D TIRAWT N UḌRIS. 

I-Tazwert…………………………………………………………………………………….14 

I-1-D acu ay d adlisfus……………………………………………………………………….14 

I-2-D acu ay d aḍris…………………………………………………………………………..14 

I-3-D acu ay d tugna………………………………………………………………………….15 

1/- Asenfar amezwaru: Tira n tmacahut……………………………………………………...20 

Tigezmin n usenfar I…………………………………………………………………………20 

1)-1-Tagzemt tamezwarut :Tira n tunqqist…………………………………………………..21 

1)-1-1-Aḍris amezwaru: Wa yuder ,wa yuli………………………………………………….21 

1)-1-2- Aḍris wis sin: Ccreɛ n yigenni ,urǧin yelli…………………………………………..22 

1)-2- Tagzemt tis snat :Ad aruɣ tinfusin……………………………………………………..23 

1)-2-1- Aḍris amezwaru: Taqeccabit n ǧeḥḥa………………………………………………..23 

1)-2-2- Aḍris wis sin :Ǧeḥḥa yettaker lebṣel…………………………………………………24 

1)-3-Tagzemt tis krad:Ad aruɣ tinfusin………………………………………………………25 

1)-3-1-Aḍris amezwaru: Afellah d yizem d wuccen………………………………………….25 

1)-3-2- Aḍris wis sin:Tameṭṭut d yizem………………………………………………………26 

2/ Asenfar wis sin :Tira n tebrat………………………………………………………………27 

 Tigezmin n usenfar II………………………………………………………..………….……27 

2)-1-Tagzemt taezwarut:Ad aruɣ tabrat tamezyant n yixef n useggas…………………….….28 

2)-1-1-Aḍris amezwaru: Asnubget , Amulli………………………………………………….28 

2)-2-2-Tagzemt tis snat :Tinnubga……………………………………………………………28 

3/Asenfar wis krad :tiferkit tagelmant n useklu………………………………………………30 

Tigezmin n usenfar wis krad………………………………………………………………….30 

3)-1-Tagzemt tamezwarut :Ameslay ɣef yeḥricen n useklu………………………………….31 

3)-1-1-Aḍris amezwaru:Isekla n teẓgi n yiɛekkuren………………………………………….31 



3)-1-2-Aḍris wis sin: Iḥricen n useklu………………………………………………………..32 

3)-2-Tagzemt tis snat:Aglam n tzemmurt d yifit………………………………………….….33 

3)-2-1-Aḍris amezwaru: Tazemmurt………………………………………………………….33 

3)-2-2-Aḍris wis sin :Ifit……………………………………………………………………...34 

3)-3-Tagzemt tis krad:Ameslay ɣef yibaɣuren n useklu d wamek ilaq ad nseḥbiber fell-asen35 

3)-3-1- Aḍris amezwaru: Ibaɣuren n useklu………………………………………………….35 

3)-3-2-Amek ara nseḥbiber ɣef yisekla……………………………………………………….36 

3)-3-3-Agraf n ugemmaḍ uɣur nessaweḍ seg tmuɣli n tugna n uḍris n udlisfus……………..37 

Tagrayt………………………………………………………………………………….…….37 

AḤRIC WIS SIN: ASUMER N TUGNIWIND YIZEWLEN  I YEḌRISEN N 

UDLISFUS. 

Tazwert………………………………………………………………………………………39 

II-1-Tabadut n tizrumult (la sémiotique)……………………………………………………..39 

II-2-Agbur n yeḍrisen…………………………………………………………………………40 II-2-1-1-Aḍris amezwaru……………………………………………………………….…….42 

II-2-1-2-Asumer n tugna d uzwel I uḍris amezwaru Tiḥerci tugar tayeḍ…………………..43 

II-2-2-1-Aḍris wis sin…………………………………………………………………………45 

II-2-2-2-Asumer n tugna d uzwel I uḍris wis sin Si laman id yekka lxuf……………….…..46 

II-2-3-1-Aḍris wis krad…………………………………………………………………….…48 

II-2-3-2-Asumer n tugna d uzwel I uḍris wis krad  Zerda n tqeccabit……………………...49 

II-2-4-1-Aḍris wis ukuẓ………………………………………………………………………51 

II-2-4-2-Asumer n tugna d uzwel I uḍris wis ukuẓ  Tukerḍa nlebṣel……………………….52 

II-2-5-1- Aḍris wis semus…………………………………………………………………….54 

II-2-5-2-Asumer n tugna d uzwel I uḍris wis semus Tiḥerci n tmeṭṭut……………….…….55 

 II-2-6-1-Aḍris wis sḍis………………………………………………………………………57 

II-2-6-2-A sumer n tugna d uzwel I uḍris wis sḍis Lxir yettuɣal d ixmir…………….…….58 

II-2-7-1- Aḍris wis Sa………………………………………………………………….……..60 

II-2-7-2- Asumer n tugna I uḍris wis Sa Asnubget /Amulli…………………………………61 



II-2-8-1-Aḍris wis ṭam………………………………………………………………………..63 

II-2-8-2-Asumer n tugna I uḍris wis ṭam Tinnubga…………………………………………64 

II-2-9-1- Aḍris wis ṭza………………………………………………………………………..65 

II-2-9-2- Asumer n tugna d uzwel I uḍris wis ṭza Tiẓgi n Yiɛekkuren……………….……..66 

II-2-10-1- Aḍris wis mraw……………………………………………………………………67 

II-2-10-2-Asumer n tugna I uḍris wis mraw Iḥricen n useklu………………………………68 

II-2-11-1-Aḍris wis mraw yiwen……………………………………………………….…….70 

II-2-11-2- Asumer n uzwel d tugna I uḍris wis mraw d yiwen Zzit n uzemmur……………71 

II-2-12-1-Aḍris wis mraw sin…………………………………………………………….…..72 

II-2-12-2-Asumer n uzwel d tugna I uḍris wis mraw sin Taneqqlet…………………….…..73 

II-2-13-1-Aḍris wis mraw krad………………………………………………………………74 

II-2-13-2- Asumer n uzwel d tugna I uḍris wis mraw kraḍ Ibaɣuren n useklu……………..75 

II-2-14-1- Aḍris wis mraw ukuz……………………………………………………………...77 

II-2-14-2-Asumer n uzwel i uḍris wis mraw ukuz Aseḥbiber ɣef yisekla……………….….78 

Tagrayt………………………………………………………………………………………..79 

 TAGRAYT TAMATUT…………………………………………………………………....81 

TIƔBULA…………………………………………………………………………………....82 

Awalen n tmaziɣt s tefransist………………………………………………………………....83 

AƔAWAS……………………………………………………………………………………84 


	1-Page de garde Merad corrige corrige
	2-asenmer corrige corrige
	3-abuddu corrige corrige
	4-Sommaire corrige
	5-inter claire
	6-tazwara tamatut corrige corrige
	7-ahric amezwarun corrige corrige
	8-Aḥric wis sin corrige corrige
	9-taggara tamatut corrige corrige
	10-les senonnemes corrige corrige
	11-tiɣbula 1 corrige corrige
	12-Table de matiere corrige

